
Útdráttur 

Erfitt hefur reynst að fá málefnalega umræðu innan samfélagsins um gerendur 

kynferðisbrota og kastljósið hefur mikið til beinst að þolendum. Að líta til gerenda 

kynferðislegs ofbeldis er mikilvægt fyrir mögulega þolendur og samfélagið í heild því ef 

gerendum fækkar þá fækkar einnig þolendum. Helstu markmið þessarar heimildaritgerðar er 

að skoða hvernig hægt er að nota fræðslu um kynheilbrigði og klám til að sporna gegn því að 

einstaklingar þrói með sér barnagirnd eða kynferðislegar langanir til barna. Einnig hvort 

félagsráðgjafi sé í stakk búinn til að sinna því verkefni að sjá um þá fræðslu til unglinga. 

Niðurstöður sýna að mikilvægt er að úrræði og fræðsla um kynheilbrigði unglinga standi til 

boða. Samhliða hraðri þróun klámvæðingarinnar í upplýsingasamfélagi nútímans er þetta 

mikilvægt svo einstaklingar þrói ekki með sér ranghugmyndir um samlíf og samskipti við 

annað fólk. Félagsráðgjafar eru vel í stakk búnir til að sinna fræðslu þessa þjóðfélagshóps en 

eitt af markmiðum félagsráðgjafar er að leita lausna á félagslegum vandamálum. 

Formáli 

Ritgerð þessi er lokaverkefni við félagsráðgjafardeild Háskóla Íslands. Áhugi okkar á efninu 

kviknaði eftir samfélagslega umræðu í ársbyrjun 2013. Reyndar var farið af stað í 

heimildavinnu með annað ritgerðarefni í huga sem byggði á því að skoða meðferðarúrræði 

fyrir einstaklinga með barnagirnd. Í heimildavinnunni var komið að ýmsum lokuðum dyrum 

en nýjar dyr opnuðust sem þóttu meira spennandi. Það sem kom í ljós var að ekki er hægt að 

lækna barnagirnd og var því áhugavert að skoða hvort hægt væri að koma í veg fyrir að 

einstaklingar þrói röskunina með sér. Þá rifjaðist upp fyrir okkur fyrirlestur Gail Dines sem við 

höfðum setið þar sem hún fjallaði um klámvæðingu og skaðleg áhrif hennar. Upp úr því kom 

sú hugmynd að skoða hvort fræðsla um kynheilbrigði og klám geti minnkað líkurnar á því að 

einstaklingar þrói með sér barnagirnd eða fremji barnaníð. 

Umsjónarmaður verkefnisins er Steinunn Hrafnsdóttir og leiðbeinandi Berglind Ósk 

Filippíudóttir. Við viljum þakka þeim fyrir góðar ábendingar og yfirlestur. Einnig viljum við 

þakka Önnu Kristínu Newton fyrir að benda okkur á þær slóðir sem við ákváðum loks að fara 

ásamt öðru fólki sem við fengum tækifæri til að ræða við. Góðar þakkir fá Gylfi Dalmann 

Aðalsteinsson og Orri Hermannsson fyrir gagnrýninn yfirlestur ásamt því viljum við þakka 

Steina Aðalsteins fyrir prófarkalestur. Að lokum viljum við þakka hvor annarri fyrir 

ánægjulegt, fróðlegt og skemmtilegt samstarf. 

Inngangur 

Vitundarvakning hefur verið í málum sem snúa að því hvernig megi vernda börn gegn 

kynferðisbrotum. Hugmyndin að efni þessarar ritgerðar varð til út frá samfélagslegri umræðu 

um kynferðisbrot gegn börnum sem komu upp á yfirborðið í ársbyrjun 2013. Samkvæmt 

Lanzarote-samningi Evrópuráðsins er kveðið á um að öll börn eigi rétt á því að vera vernduð 

af fjölskyldu sinni, samfélagi og viðeigandi ríki sem þau búa í. Þessi vernd á meðal annars að 

vera fyrir brotum gegn þeim sem eru skaðleg heilsu, sálrænum eða félagslegum þroska 

þeirra (Evrópuráðið, 2007). Í Lanzarote-samningnum kemur fram að kynferðisleg misnotkun 

og misneyting á börnum hefur aukist á alþjóðavísu og því er nauðsynlegt að reyna að draga 

úr því meðal annars með því að hafa heildstæða löggjöf sem verndar börn. Það er hægt að 

gera með því að leggja áherslu á fyrirbyggjandi atriði, vernd og hegningarlagaþætti 

(Evrópuráðið, 2007).  

 Hér á landi hefur sjónum aðallega verið beint að þolendum kynferðisofbeldis og 

hvernig hægt sé að veita þeim aðstoð. Gerendur hafa hinsvegar verið utan umræðunnar 

meðal annars vegna þess að þeir vekja oft upp óhug og viðbrögð samfélagsins eru oft hörð 

og óvægin í þeirra garð (Helgi Gunnlaugsson, 2011). Mikilvægt er að geta gripið inn í  ferli 

geranda áður en skaði er skeður. 

Í þessari heimildaritgerð verður byrjað á því að skoða löggjöf og hvaða atriði mættu 

betur fara til þess að hægt sé að minnka líkur á því að börn verði misnotuð kynferðislega. 

Kynferðisofbeldi gegn börnum er samfélagslegt viðfangsefni (Velferðarráðuneytið, e.d. -a). 

Viðfangsefnið snertir störf ótal starfsstétta innan samfélagsins svo sem dómara, lögreglu, 

lögmanna, hjúkrunarfræðinga, lækna, sálfræðinga, afbrotafræðinga og síðast en ekki síst 

félagsráðgjafa (Svala Ísfeld Ólafsdóttir, 2011). 

Enn fremur verður fjallað um gerendur kynferðisofbeldis og rannsóknarefni því tengt. 

Gerð verður grein fyrir einstaklingum sem haldnir eru röskuninni barnagirnd (e. pedophilia) 

samkvæmt flokkunarkerfi DSM-IV og einstaklingum sem hafa framið barnaníð. En ekki eru 

allir sem fremja barnaníð haldnir barnagirnd. Ákveðið var að taka fyrir bæði barnagirnd og 

barnaníð vegna þess að erfitt getur verið að greina á milli hvaða brotamenn falla undir hvaða 

skilgreiningu og getur fræðsla um kynheilbrigði haft áhrif á einstaklinga hvort sem þeir eru 

haldnir barnagirnd eða hafi framið barnaníð.  

Fræðimenn telja klám eiga stóran þátt í því að raska kynheilbrigði einstaklinga og hafa 

þeir einnig bent á að einstaklingar fæðast ekki með tilhneigingu til að brjóta af sér 

kynferðislega. Samkvæmt John Locke er gengið út frá því að einstaklingar fæðist sem 

óskrifað blað (Tabula Rasa) og fræðimaðurinn Rousseau taldi að öll börn séu góð í eðli sínu 

en spillist við það að umgangast fullorðið fólk og styður það tilgátur Gail Dines og Önnu 

Kristínar Newton um að einstaklingar fæðist ekki sem kynferðisafbrotamenn (G. Dines 

munnleg heimild, 16. október 2012; Anna Kristín Newton munnleg heimild, 24. janúar 2013; 

Berk, 2004). 

Fjallað verður um hvort fræðsla um kynheilbrigði á unglingsaldri sé mikilvæg og geti 

verið fyrirbyggjandi fyrir unglinga svo að þeir þrói ekki með sér kynfrávik (e. paraphilia) líkt 

og barnagirnd (e. pedophilia) eða brjóti kynferðislega gegn börnum í framtíðinni. 

Til að byggja grunn að góðum, almennum forvörnum þarf að vera skýr löggjöf en einnig 

fræðsla barna og fullorðinna, samstarf á milli samtaka og stofnana sem snúa að börnum og 

góð fræðileg þekking fagfólks (Petrína Ásgeirsdóttir og Margrét Júlía Rafnsdóttir, 2011). 

Skoðað verður hvort hægt er að grípa inn í ferlið áður en einstaklingur verður að mögulegum 

geranda. Það verður gert með því að leggja áherslu á fyrirbyggjandi atriði með hag barna í 

fyrirrúmi því ef gerendum fækkar þá fækkar þolendum einnig. 

Næst er kafli um aðkomu félagsráðgjafa sem fræðsluaðila þar sem dregið verður 

saman hvernig félagsráðgjafi getur komið að fræðslu til unglinga um kynheilbrigði og klám. 

Rætt verður um hvernig félagsráðgjafi getur sinnt þeim störfum og hvers vegna félagsráðgjafi 

er hæfur til þess að sinna því starfi.  

Í lok ritgerðar verða síðan settar fram niðurstöður, rannsóknarspurningum svarað 

ásamt því að umræða varðandi efnið er dregin saman. 

Markmið ritgerðarinnar er að kanna hvort fræðsla um kynheilbrigði og klám hafi áhrif á 

mögulega gerendur kynferðisofbeldis gegn börnum. Til að athuga efnið vorum við með þrjár 

rannsóknarspurningar að leiðarljósi. 

 

1. Hefur klámnotkun unglinga áhrif á kynheilbrigði þeirra og getur hún leitt til þróunar 

barnagirndar eða að barnaníð eigi sér stað?  

2. Getur inngrip með fræðslu um kynheilbrigði á unglingsaldri spornað gegn því að 

einstaklingar þrói með sér kynfrávik eða kynferðislega löngun til barna? 

3. Eru félagsráðgjafar vel í stakk búnir til að sinna fræðslu um kynheilbrigði unglinga? 

Þessar rannóknarspurningar eru mikilvægar vegna þess að ófáar rannsóknir hafa sýnt 

fram á og komist að þeirri niðurstöðu að einstaklingar sem hafa tilhneigingu til að girnast 

börn munu að lokum framkvæma sínar kynferðislegu langanir á einhvern hátt (Harvard 

Medical School, 2010). Þess vegna er mikilvægt að grípa inn í áður en brot eru framin.  

 

Til að svara rannsóknarspurningunum er notast við ritrýndar greinar úr 

vísindatímaritum. Einnig er notast við bókina Hinn launhelgi glæpur sem ritstýrt er af Svölu 

Ísfeld Ólafsdóttur en sú bók er þverfaglegt rit um kynferðisofbeldi gegn börnum og að henni 

koma fjölmargir aðilar af ólíkum fræðasviðum. Tekið var viðtal við einn af kaflahöfundum 

bókarinnar, Önnu Kristínu Newton sem skrifar kafla um gerendur kynferðisafbrota gegn 

börnum en hún starfaði sem sálfræðingur hjá Fangelsismálastofnun og hefur 

sérfræðikunnáttu í að vinna með gerendum kynferðisafbrota. Við styðjumst við íslenska 

löggjöf og reglugerðir sem tengjast málefninu. Þegar kemur að kafla um klám er stuðst við 

fyrirlestur sem Gail Dines hélt hér á landi í Háskóla Íslands en hún hefur rannsakað málefni 

klámvæðingar í um tvo áratugi ásamt því að nota fræðilegar greinar og aðrar rannsóknir um 

efnið. Mikið er notast við skrif frá félagsráðgjöfum og öðrum íslenskum fræðimönnum sem 

hafa skrifað um málefni sem tengjast því sem tekið er fyrir í þessari ritgerð. 

1. Kynferðisofbeldi  

Kynferðisofbeldi getur haft margar mismunandi birtingarmyndir (Guðrún Jónsdóttir, 2012). 

Undir kynferðislegt ofbeldi fellur nauðgun, sifjaspell, barnaklám, kynferðislegt áreiti og 

vændi (Lovísa Arnardóttir, 2011).  Konur og börn verða oftast fyrir kynferðisofbeldi (Guðrún 

Jónsdóttir, 2012). Þegar misnotkun barna á sér stað eru stelpur í meiri hættu á að vera 

beittar kynferðislegu ofbeldi en strákar (Butchart, Furniss Harvey og Mian, 2006). 

Kynferðisofbeldi er oftast framið af karlmönnum og telst það því vera kynbundið ofbeldi 

(Guðrún Jónsdóttir, 2012). 

1.1 Kynferðisofbeldi gegn börnum 

Kynferðislegt ofbeldi gagnvart barni er þegar barn er gert að þátttakanda í kynferðislegu 

athæfi sem það skilur ekki fullkomlega, hefur ekki þroska eða skilning til þess að gefa leyfi 

fyrir, eða barnið er ekki tilbúið til þess að takast á við. Skilgreiningin á einnig við þegar verið 

er að að beita barni kynferðislegu ofbeldi sem stríðir gegn lögum eða félagslegum viðmiðum 

sem talin eru viðurkennd í samfélaginu. Þessi brot geta verið framin af fullorðnum 

einstaklingum en einnig af öðrum börnum sem hafa vald yfir fórnarlambinu (Butchart o.fl., 

2006).  

1.2 Birtingarmyndir og alvarleikastig kynferðisofbeldis gegn börnum 

Birtingarmyndir kynferðisofbeldisins geta þó verið margvíslegar (Lovísa Arnardóttir, 2011). 

Mikilvægt er að gera greinarmun á mismunandi birtingarmyndum kynferðislegs ofbeldis. Til 

dæmis hvort um sé að ræða kynferðislegt ofbeldi sem felur í sér beina snertingu eða 

kynferðislegt ofbeldi sem felur í sér áreitni (Ólöf Ásta Farestveit og Þorbjörg Sveinsdóttir, 

2006). 

Kynferðisbrot gegn börnum hafa verið flokkuð í alvarleikastig þegar fjallað er um þau í 

rannsóknum og öðrum opinberum gögnum. Gerður er greinarmunur á atvikum sem 

innihalda beina snertingu annars vegar og öðrum sem einkenna annarskonar kynferðislega 

áreitni. Barnaverndarstofa og Barnahús flokka alvarleikastig brota í fimm flokka (Lovísa 

Arnardóttir, 2011). Tveir fyrstu flokkarnir teljast til vægari brota, þriðji flokkurinn telst til 

grófra brota og fjórði og fimmti flokkurinn teljast til mjög grófra brota.  

Undir alvarleikastig eitt flokkast allt sem felur í sér kynferðislegan talsmáta, að þukla á 

líkama barns utan klæða þess og séu gerðar tilraunir til kossa. Undir alvarleikastig tvö 

flokkast það að sýna barni kynfæri sín, horfa á barn án klæða, snerta kynfæri þess utan 

klæða og stunda sjálfsfróun í návist barns. Undir þriðja stig flokkast allt sem inniheldur 

snertingu á kynfærum eða brjóstum barns undir fötum ásamt því að fróa barni eða þegar 

gerandi lætur barn fróa sér. Undir alvarleikastig númer fjögur flokkast tilraunir til 

innþrenginga í kynfæri eða endaþarm barns, þar sem notaður er fingur eða hlutur. 

Munnmök við barn og að barn sé látið setja getnaðarlim í munn sinn eða sé neytt til þess að 

sleikja kynfæri kvenna fellur einnig undir alvarleikastig fjögur. Síðasta alvarleikastigið eða 

fimmta stig er þegar fullt samræði er haft við barn í leggöng eða endaþarm (Lovísa 

Arnardóttir, 2011). Í rannsókn sem Hrefna Ólafsdóttir gerði á árunum 2000 og 2001 á fólki á 

aldrinum 18-60 ára kemur fram að 17% svarenda höfðu þolað kynferðislega misnotkun. Af 

þeim eru 20% strákar og 80% stúlkur sem höfðu þolað kynferðislega mistnotkun sem börn. 

Stúlkur, þrettán ára og yngri voru í meirihluta og ofbeldið sem þær voru beittar var í flestum 

tilvikum gróft eða mjög gróft en í um helmingi tilvika átti ofbeldið sér stað í meira en eitt ár. 

Benda má á að tíðni í rannsóknum á kynferðislegri misnotkun gegn börnum er mismunandi 

vegna aðferðafræðilegra atriða (Hrefna Ólafsdóttir, 2011). 

1.3 Fræðileg umræða 

Ef litið er til barna er talið að eitt af hverjum fimm verði fyrir kynferðislegu ofbeldi 

samkvæmt tölfræði Evrópuráðsins og er kynferðisofbeldi mjög ógnandi hætta sem hefur 

áhrif á líf og heilsu barna (Velferðarráðuneytið, e.d. -a). Samkvæmt rannsókn sem gerð var á 

Íslandi sem gefin var út árið 2012 svöruðu 13,6% stúlkna og 2,8% pilta því játandi að hafa 

orðið fyrir kynferðislegu ofbeldi fyrir 18 ára aldur. Um 70% af þeim sem hafa leitað til 

Stígamóta til að greina frá kynferðislegu ofbeldi eru einstaklingar sem urðu fyrir 

kynferðislegu ofbeldi fyrir 18 ára aldur (Guðrún Jónsdóttir, 2012). Íslensk stjórnvöld telja 

kynferðisofbeldið ólíðandi og vilja breyta og berjast gegn því. Kynferðislegt ofbeldi er 

samfélagslegt viðfangsefni (Velferðarráðuneytið, e.d. -a). Stjórnvöld í hverju landi bera 

ábyrgð á forvörnum til að vernda borgara sína (Petrína Ásgeirsdóttir og Margrét Júlía 

Rafnsdóttir, 2011). 

 Talað er um kynferðislegt ofbeldi í Barnasáttmála Sameinuðu Þjóðanna en í 34. grein 

kemur fram að skylt sé að vernda börn fyrir „hvers kyns kynferðislegri notkun eða misnotkun 

í kynferðislegum tilgangi“ . Einstaklingur sem er undir 18 ára aldri er barn samkvæmt 1. grein  

Barnasáttmálans (Umboðsmaður Barna, e.d.). 

Kynferðisleg misnotkun barna og kynferðislegt áreiti gegn börnum eru lagaleg hugtök 

en ekki sálfræðileg. Þau geta falið í sér hegðun sem telst til dæmis ekki til barnagirndar en 

hugtakið barnagirnd telst sálfræðilegt hugtak. Lagaleg hugtök eru notuð til að dæma eftir en 

sálfræðileg hugtök eru hugtök sem geta skilgreint þig eða hegðun þína (Harvard Medical 

School, 2004).  

Skilgreiningar á hugtökunum misneyting og misnotkun úr orðabók eru:  

Misneyting er „brot þar sem maður notar sér bágindi annars, einfeldni, sjúkdóm, það 

að hinn er honum háður, sálar- eða líkamsástand o.s.frv. í auðgunarskyni, til að koma fram 

kynferðislegum vilja sínum eða á annan saknæman hátt“ (Mörður Árnason, 2002). 

Misnotkun er „það að misnota eða vera misnotaður /misnotkun áfengis/ kynferðisleg 

misnotkun á börnum“ (Mörður Árnason, 2002).  

Evrópuráðið samþykkti árið 2005 í Varsjá samning sem inniheldur ráðstafanir sem 

eiga  að stöðva kynferðislega misneytingu og misnotkun gegn börnum (Evrópuráðið, 2007). 

Varð þá til samningur sem kallaður er Lanzarote-samningurinn sem snýst um að vernda eigi 

börn. Samningurinn kveður á um að öll börn eigi rétt á því að vera vernduð af fjölskyldu 

sinni, samfélagi sínu og viðeigandi ríki sem þau búa í, frá brotum sem geta verið framin gegn 

þeim sem eru skaðleg heilsu, sálrænum eða félagslegum þroska þeirra (Evrópuráðið, 2007). 

Lanzarote-samningurinn tók gildi á Íslandi 1. júlí 2010 (Þingskjal 417, 2011-2012). Markmiðið 

með Lanzarote-samingnum er að koma í veg fyrir að kynferðisleg misneyting og misnotkun á 

börnum eigi sér stað og berjast gegn því í samstarfi á alþjóðavísu (Þingskjal 417, 2011-2012). 

Í baráttu gegn kynferðisofbeldi á börnum þarf að sjá til þess að tilteknir verknaðir séu 

refsiverðir (Þingskjal 417, 2011-2012). 

Í almennum hegningarlögum eru ákvæði sem vernda börn og ungmenni frá 

óviðeigandi athæfi (Ólöf Ásta Farestveit og Þorbjörg Sveinsdóttir, 2006). Í 194. grein, XXII 

kafla almennra hegningarlaga nr. 19/1940 um fullnustu refsinga er kveðið á um að sá 

einstaklingur sem beitir ofbeldi, hótar eða neyðir annan einstakling til samræðis eða neyðir 

til kynferðismaka á einhvern hátt er skylt að sæta fangelsi í að minnsta kosti 1 ár og allt að 16 

árum. Í 195. grein hegningarlaga nr.19/1940 er kveðið á um að hægt sé að þyngja dóm 

geranda ef þolandi er undir 18 ára aldri. 200. grein hegningarlaga nr. 19/1940 segir til um að 

bannað sé að hafa samræði við niðja eða barn sitt. Ef brotið er gegn þessari grein og barn er 

undir 16 ára er refsingin fangelsisvist frá 6 til 10 árum. Í 201. grein er kveðið á um sömu 

fangelsisvist og er gert í 200. grein, sé haft kynferðislegt samræði við barn sem er kjörbarn, 

fósturbarn, stjúpbarn eða ungmenni sem manneskja sinnir skyldum við að kenna eða ala 

upp. Sá sem beitir barn kynferðislegu áreiti getur hlotið allt að 4 ára fangelsisvist samkvæmt 

201. grein hegningarlaga nr. 19/1940. Að hafa kynferðisleg mök eða samræði við barn sem 

er yngra en 15 ára er kveðið um í sömu lögum að einstaklingur hljóti fangelsisvist í minnst 1 

ár og allt að 16 árum samkvæmt því sem kveðið er á um í  202. grein og ef brotið er á 

ungmenni á aldrinum 14-16 ára með tælingum, blekkingum eða gjöfum er hægt að fá 

fangelsisdóm allt að 4 árum og 2 ár fyrir að mæla sér mót á netinu við barn yngra en 15 ára 

undir þeim formerkjum að markmiðið sé að hafa kynferðismök eða samræði. Samræming 

refsiverðra atriða milli landa auðveldar baráttu gegn kynferðisofbeldi gegn börnum á 

alþjóðavísu og er það gert til að fyrirbyggja kynferðisofbeldi (Þingskjal 417, 2011-2012). 

Í 6. grein Lanzarote-samningsins er kveðið á um að sérhver samningsaðili sem tekur 

upp Lanzarote-samninginn þarf að gera ráðstafanir, annaðhvort með lögum eða öðrum 

reglum sem eiga að tryggja það að börn séu upplýst í samræmi við þroska þeirra um þá 

hættu á kynferðislegri misneytingu og misnotkun og hvernig þau geti varið sig (Evrópuráðið, 

2007). Samkvæmt 7. grein Lanzarote-samningsins eiga samningsaðilar að líta til þess að 

einstaklingar sem gætu framið refsiverð brot gegn börnum hafi aðgang að 

forvarnaráætlunum eða öðrum skilvirkum ráðstöfunum sem byggðar eru upp á áhættumati 

með það í huga að koma í veg fyrir þá hættu að brot verði framin (Evrópuráðið, 2007). Í 

Lanzarote-samningnum eru einnig ákvæði sem kveða á um að útbúnar séu sérstakar áætlanir 

til að fyrirbyggja eða koma í veg fyrir og vernda börn gegn kynferðislegu ofbeldi ásamt því að 

veita þurfi almenna kynfræðslu (Þingskjal 417, 2011-2012 og Evrópuráðið, 2007). Einn 

fræðsluaðili sem gæti komið að því starfi er grunnskólinn en hann getur séð um að framfylgja 

því að koma með forvarnaáætlun í formi kynfræðslu því í aðalnámsskrá grunnskóla segir að 

þeir eigi að sinna kynfræðslu (Aðalnámskrá grunnskóla, 1999). Önnur stofnun sem gæti sinnt 

fræðslu er heilsugæslan. Heilsugæslan gæti sinnt því að þessari reglugerð yrði framfylgt 

samkvæmt lögum um heilbrigðisþjónustu nr. 97/ 1990. Í 19 gr. laganna segir að á 

heilsugæslustöð eða í tengslum við hana skuli veita viðeigandi þjónustu svo sem 

heilbrigðisfræðslu í fyrirbyggjandi tilgangi, kynsjúkdómavarnir og félagsráðgjöf.  Með því er 

verið að styrkja þau lög um heilbrigðisþjónustu nr. 97/1990 þar sem segir að „allir landsmenn 

skuli eiga kost á fullkomnustu heilbrigðisþjónustu, sem á hverjum tíma eru tök á að veita til 

verndar andlegri, líkamlegri og félagslegri heilbrigði”. Íslenska heilbrigðisáætlunin byggist á 

stefnu Alþjóðaheilbrigðismálastofnunarinnar (WHO) en innan hennar er gerð rík krafa um 

heilbrigða lífshætti í tengslum við kynhegðun. Þar er litið á að fræðsla verði að ná til allra 

samfélagshópa en mikilvægt er að ná sérstaklega til ungs fólks (Heilbrigðis- og 

Tryggingamálaráðuneytið, 2001).  

2. Einstaklingar sem brjóta gegn börnum 

Þeir gerendur sem beita börn og unglinga kynferðislegu ofbeldi eru misleitur hópur (Ólöf 

Ásta Farestveit og Þorbjörg Sveinsdóttir, 2006). Hér á eftir verður fjallað um gerendur 

kynferðisbrota gegn börnum og hvernig sá hópur skiptist í barnaníðinga og einstaklinga  

haldna barnagirnd sem flokkast undir kynfrávik samkvæmt flokkunarkerfi DSM-IV.  

2.1 Gerendur 

Ekki er hægt að vita hvaða einstaklingur er líklegri en annar til að fremja kynferðislegt ofbeldi 

gegn barni og geta þeir komið úr öllum stéttum þjóðfélagsins. Gerendur líta ekki endilega út 

eins og flestir kannski ímynda sér en þeir eru oftar en ekki vel liðnir, vinsælir, vingjarnlegir og 

sækjast eftir því að vinna með börnum. Ekki er talað um neinn sérstakan aldur við upphaf 

afbrota þótt algengt sé að gerendur kynferðisofbeldis séu á aldrinum 30-50 ára þegar þeir 

brjóta fyrst af sér (Ólöf Ásta Farestveit og Þorbjörg Sveinsdóttir, 2006). Rannsakendur eru 

sammála um að meirihluti þeirra sem hafi tilhneigingu til að hafa kynferðislega löngun til 

barna séu að mestu karlar en aðeins í  1-3% rannsakaðra og tilkynntra tilvika voru konur 

gerendur í slíkum málum (Harvard Medical School, 2010). 

Marshall og Barbaree (1990) settu fram samþættingarkenninguna sem fjallar um að 

brotahegðun hjá einstaklingum sé til staðar vegna slakrar geðtengslamyndunar í bernsku og 

telja það leiða til lélegs sjálfsmats, lélegrar tilfinningastjórnunar ásamt því að leiða einnig til 

skertrar félagshæfni. Þessir þættir eru taldir geta ýtt undir óviðeigandi hegðun einstaklinga 

sem brjóta gagnvart börnum (Marshall og Barbaree, 1990; Anna Krístín Newton og Þórarinn 

Viðar Hjaltason, 2011). Gerendur kynferðisofbeldis setja þarfir sínar oftast fram fyrir þarfir 

þolenda, gera lítið úr réttindum og tilfinningum þeirra sem þeir brjóta gegn. Gerendurnir vilja 

hafa yfirráð yfir þolendum og þá er algengt að þeir upplifi ýmsar erfiðar tilfinningar (Lovísa 

Arnardóttir, 2011). 

Ekki eru allir sem brjóta kynferðislega gegn börnum skilgreindir með barnagirnd 

(Seto, 1999). Stundum getur verið um eitt stakt tilvik að ræða sem upp kemur vegna 

margvíslegra og tilviljunarkenndra þátta sem að lokum leiða af sér brot gegn barni (Ólöf Ásta 

Farestveit og Þorbjörg Sveinsdóttir, 2006). Þegar litið er til gerenda er mikilvægt að gera 

grein fyrir þvi að það er munur á einstaklingi sem fremur barnaníð og einstaklingi sem 

haldinn er barnagirnd. Barnaníð eða að vera barnaníðingur (e. child molester) er skilgreint 

sem „maður sem sækist eftir kynlífi með börnum“ (Mörður Árnason, 2002). Það að vera 

haldinn barnagirnd (e. pedophilia) telst geðræn röskun samkvæmt flokkunarkerfi DSM-IV. 

Ein ástæða þess að það er mikilvægt að gera greinarmun þarna á milli er sú að þeir sem hafa 

þróað með sér barnagirnd eru í meiri hættu á því að hegðunarmynstrið sem þeir þróa með 

sér verði í flestum tilvikum óafturkræft og einstaklingar haldnir barnagirnd þurfa að læra að 

lifa með því að girnast börn. Rannsakendur eru ekki sammála um hvert hlutfallið sé milli 

geranda haldna barnagirnd eða barnaníðinga sem brjóta gegn barni (Harvard Medical 

School, 2010). Það sem vitað er um þá sem haldnir eru barnagirnd fæst úr rannsóknum á 

einstaklingum sem brjóta kynferðislega á börnum. Um 20% kvenna og 10% karla segjast hafa 

verið snert kynferðislega af fullorðinni manneskju fyrir kynþroskaskeið. Oft eru kynferðisbrot 

gegn börnum framin af einstaklingum sem passa ekki inn í skilgreininguna á barnagirnd. 

Samkvæmt DSM-IV, sem er flokkunarkerfi geðrænna vandkvæða, á sú skilgreining til dæmis 

aðeins við ef brotið er gegn börnum yngri en um það bil 13 ára (Harvard Medical School, 

2004). Rannsakendur telja að aðeins 25-40% þeirra einstaklinga sem brjóta kynferðislega 

gegn börnum séu haldnir barnagirnd (Grubin, 1999; Hall og Hall, 2007. Í Anna Kristín Newton 

og Þórarinn Viðar Hjaltason, 2011). Skilgreining á hugtakinu barnagirnd hefur þurft að víkja 

fyrir öðrum skilgreiningum eins og kynferðisleg misnotkun (e. sexual abuse) og kynferðislegu 

áreiti á börnum (e. child molesting). En hvað sem því líður er barnagirnd eina hugtakið sem 

lýsir kynferðislegum áhuga á börnum hvort sem viðkomandi fremur brot eða ekki (Finkelhor 

og Araji, 1986). 

 

2.2 Barnaníð (e. child molestation) 

Kynferðisbrot gegn börnum er umtalsvert hlutfall af öllum greindum kynferðisbrotum 

(American Psychiatric Association, 2000). Um 15% af þeim heildarhópi fanga sem afplánar 

vist hérlendis eru einstaklingar sem sæta refsingu vegna dóms fyrir kynferðisbrot gegn 

börnum. Frá árinu 1985 hafa fallið um 235 dómar í þessum brotaflokki hér á landi og þar 

hafa allir gerendur verið karlkyns en aldrei hefur komið upp að mál hérlendis þar sem 

gerandi er kvenkyns. Þessir einstaklingar voru á aldrinum 15-90 ára þegar dómur var kveðinn 

upp en meðalaldur þeirra var 36 ár. Ef litið er til ítrekunartíðni þeirra einstaklinga sem sitja 

inni fyrir slík brot er hún frekar lág miðað við aðra brotaflokka en talið er að um þrjú prósent 

einstaklinga brjóti aftur af sér eftir að hafa afplánað dóm. Hérlendis eru það fjórir af 149 

einstaklingum frá árinu 1985 (Anna Kristín Newton og Þórarinn Viðar Hjaltason, 2011). 

Samkvæmt rannsóknum Hrefnu Ólafsdóttur eru gerendur hérlendis í helmingi tilfella 

karlmenn sem tengdir eru fórnarlömbunum á einhvern hátt. Svo sem bræður, afar, frændur, 

hálfbræður, stjúpbræður, fjölskylduvinir eða nágrannar.  Í 13% tilvika eru brotamenn feður 

eða í föðurhlutverki barns. Það gætu verið einstaklingar sem falla undir það að vera 

fósturfaðir, kjörfaðir eða kærasti svo eitthvað sé nefnt (Hrefna Ólafsdóttir, 2011). Gerendur 

kynferðislegs ofbeldis gegn börnum eru í 10-20% tilfella ókunnugir þeim (Ólöf Ásta Farestveit 

og Þorbjörg Sveinsdóttir, 2006). Það eru ekki eingöngu einstaklingar haldnir barnagirnd sem 

brjóta gegn börnum kynferðislega en dæmi eru um unglinga sem misnota yngri börn og 

einstaklinga sem eru kynferðislega forvitnir og fremja kynferðislega glæpi án þess að gera sér 

grein fyrir afleiðingum (Harvard Medical School, 2010). 

Gísli H. Guðjónsson og Jón F. Sigurðsson framkvæmdu hér á landi rannsókn árið 2000 

á 240 föngum þar af voru 95% karlmenn. Kynferðisglæpamenn voru 8,2% af úrtakinu. Í 

rannsókninni voru 23 barnaníðingar (e. child molester) og var meðalaldur þeirra 29 ár. 

Rannsakað var hvað var ólíkt og líkt með ofbeldismönnum (e. violent offender), nauðgurum 

(e. rapists) og barnaníðingum. Barnaníðingar voru líklegri til að þjást af kvíða og þunglyndi en 

hinir hóparnir. Þeirra brot voru oftar en ekki skipulögð og þeir upplifðu oft afbrigðilega 

kynferðislega draumóra auk þess að vera almennt eldri en nauðgarar (Gísli H. Guðjónsson og 

Jón F. Sigurðsson, 2000). Hinsvegar hafa Segal og Marshall (1985) sýnt fram á að 

barnaníðingar hafi minni félagslega færni og fleiri rannsóknir hafa sýnt að margir 

barnaníðingar séu mjög feimnir og ómannblendnir sem heldur aftur af þeim við gagnkvæm 

samskipti við fullorðnar konur ásamt því að félagsfærni barnaníðinga er almennt lakari en hjá 

hinum brotahópunum (Gísli H. Guðjónsson og Jón F. Sigurðsson, 2000). Marshall, Barbaree 

(1990) Hall og Hirschman (1991) eru allir sammála því í sínum kenningum að einstaklingur 

fremji kynferðisbrot gegn barni vegna líffræðilegra, félagslegra og samfélagslegra þátta 

(Anna Kristín Newton og Þórarinn Viðar Hjaltason, 2011). Barnaníðingar eru ólíklegastir 

þessara hópa til að vera undir áhrifum vímugjafa þegar þeir fremja glæpi og brotið fer nær 

aldrei fram á stöðum þar sem drykkja fer fram. Hjá þeim er líklegast að þeir brjóti gegn vini 

eða vandamanni (Gísli H. Guðjónsson og Jón F. Sigurðsson, 2000). Barnaníðingar eru líklegir 

til þess að játa á sig brot sín en samkvæmt rannsókn eru það um 83% sem játa glæpinn. 

Barnaníðingar eru taldir hafa mikla andlega þörf fyrir, og finna sig jafnvel knúna til, að játa 

brot sín (Gísli H. Guðjónsson og Jón F. Sigurðsson, 2000). 

2.3 Kynfrávik (e. paraphilias) 

Kynfrávik er röskun samkvæmt DSM-IV flokkunarkerfinu. Þar er röskuninni lýst sem 

síendurtekinni og mikilli kynörvun og kynórum gagnvart til dæmis dauðum hlutum eins og 

háhæluðum skóm. Þessir endurteknu kynórar og kynörvun geta einnig beinst að börnum og 

óviljugum fullorðnum ásamt því að viðkomandi vilji láta pynta eða niðurlægja sig. Til dæmis 

gæti einstaklingurinn viljað láta binda sig eða kynlífsfélaga sinn. Undir kynfrávik flokkast 

einnig það að sýna nekt og þá aðallega kynfæri á almannafæri ásamt því að fylgjast með 

öðrum án þeirra vitundar. Sumir vilja tala um þetta sem „perrahátt“ í daglegu tali (American 

Psychiatric Association, 2000). Öll kynfrávik hafa þau einkenni að erfitt er að lækna þær 

raskanir sem eru til staðar. Þessar raskanir eru vanalega mjög persónulegar og skaða 

vanalega ekki aðra í kringum einstaklinginn sem er haldinn röskuninni en ákveðnir flokkar 

svo sem pyntingar á óviljugum, barnagirnd og nauðganir flokkast ekki undir það (American 

Psychiatric Association, 2000). 

Einstaklingur greinist aðeins með kynfrávik ef hann hefur fullnægt þörfum sínum með 

þeim hætti sem lýst er hér að ofan eða ef einstaklingi líður mjög illa yfir því að hafa hugsanir 

eða kynóra sem ekki eru taldir eðlilegir. Til eru átta undirflokkar kynfrávika en í lokin er einn 

afgangsflokkur. Ekki er óalgengt að einstaklingar þjáist af fleiri en einu kynfráviki í einu 

(American Psychiatric Association, 2000). Fyrir suma einstaklinga með kynfrávik eru órar og 

óeðlileg kynörvun skilyrði til að geta orðið æstur kynferðislega og verður það alltaf að vera 

hluti af kynlífi hjá þeim. Í öðrum tilvikum koma kynfrávik aðeins fyrir einstöku sinnum eins og 

til dæmis á álagstímum en á öðrum tímum er einstaklingur fær um að virka kynferðislega án 

hugaróra eða óeðlilegrar kynörvunar. Fyrir einstaklinga með barnagirnd valda kynferðislegir 

hugarórar oft verulegum vanda og erfiðleikum (American Psychiatric Association, 2000). 

Margir einstaklingar með þessa hegðun fullyrða að hegðun þeirra valdi þeim ekki vanlíðan og 

að eina vandamálið við hana sé félagsleg truflun vegna viðbragða annarra við henni. Aðrir 

einstaklingar sýna sterka sektarkennd, skömm og þunglyndi yfir því að þurfa að beygja sig 

undir þá hvöt að taka þátt í því sem talið er óvenjulegt kynlíf sem er félagslega óviðunandi 

eða það sem samfélagið telur siðlaust. Þessir einstaklingar hafa oft ekki getu til þess að 

stunda gagnkvæmt og ástúðlegt kynlíf (American Psychiatric Association, 2000).  

Einstaklingar með kynfrávik eiga það til að koma sér í aðstæður eða finna sér áhugamál 

þar sem þörfum þeirra er fullnægt. Einstaklingar með barnagirnd hafa til dæmis reynt að 

komast í störf þar sem þeir vinna með börnum. Einstaklingar með kynfrávik horfa, lesa, 

kaupa eða safna ljósmyndum, kvikmyndum eða textum sem einblína á þá tegund kynfráviks 

hvata sem einstaklingar viðkomandi hefur (American Psychiatric Association, 2000). 

Einstaklingar með kynfrávik beina stundum hegðun sinni að einstaklingum sem ekki eru 

hæfir til þess að taka þátt í athöfninni sem getur orðið særandi fyrir þann aðila. Slík röskun 

gæti flokkast undir barnagirnd sem gæti leitt af sér handtöku eða fangelsun viðkomandi 

einstaklings (American Psychiatric Association, 2000). Barnagirnd er algengasta kynfrávikið 

(Blanchard, Klassen, Dickey, Kuban og Blak, 2001. Í Seto, 1999).  

 

2.4 Barnagirnd (e. pedophilia)  

Orðið barnagirnd kemur úr grísku og þýðir að bera ást til barns (Harvard Medical School, 

2004). Laws og Marshall telja afbrigðilegar kynferðislegar langanir og afbrigðilega 

kynferðislega örvun skipta miklu máli þegar litið er til einstaklinga sem haldnir eru 

barnagirnd (Laws og Marshall, 2003). Það telst óeðlileg kynhegðun að girnast börn 

kynferðislega (Harvard Medical School, 2010) en kynlíf milli fullorðins og barns hefur 

sjaldnast verið samþykkt í menningarheimum í gegnum tíðina (Seto, 1999). Barnagirnd er 

talin að einhverju leyti líffræðilegur sjúkleiki sem veldur því að viðkomandi hefur ekki áhuga 

á einstaklingum sem, samkvæmt samfélaginu, eru taldir hentugir honum á kynferðislegu 

sviði. Hentugir einstaklingar eru til dæmis þeir sem teljast á svipuðu kynþroskastigi og af 

gagnstæðu kyni (Seto, 1999). 

Barnagirnd er skilgreind sem sterk og síendurtekin kynþörf og kynórar gagnvart 

börnum. Börnin sem um ræðir eru undir kynþroskaaldri eða yfirleitt yngri en 13 ára. 

Viðkomandi þarf að hafa annað hvort brotið gegn barni eða finna til mikillar vanlíðunar 

vegna þessara hneigða. Talið er algengt að fórnarlömb þurfi að vera á ákveðnum aldri og er 

það misjafnt eftir kynjum. Stelpur um átta til tíu ára en drengir heldur eldri (American 

Psychiatric Association, 2000). Einkennin þurfa að koma fram á minnst sex mánaða tímabili. 

Einstaklingur þarf að svala þeim hvötum sem fram koma og líða verulega illa yfir þeim ásamt 

því að vera yfir 16 ára að aldri og minnst fimm árum eldri en það barn sem hvatirnar snúa að. 

Taka þarf mið af því hvort að gerandi og þolandi séu af sama kyni eða gagnstæðu. Algengara 

er að einstaklingar haldnir barnagirnd leiti á stúlkur en margir þeirra hafa þó löngun í bæði 

kynin (American Psychiatric Association, 2000). Einstaklingar sem haldnir eru barnagirnd 

geta leitað á börn en sumir hafa hemil á löngunum sínum og hafa ekki gengið svo langt að 

beita barn kynferðislegu ofbeldi. Þeir einstaklingar sem haldnir eru barnagirnd og beita börn 

ekki kynferðislegu ofbeldi eiga það til að nota barnaklám í stað þess að leita á börn. 

Hugsunarháttur einstaklinga sem haldnir eru barnagirnd er oft á skjön við raunveruleikann 

og er mikið um ranghugmyndir á borð við að það sé ekkert að því sem þeir eru að gera eða 

þeim hugsunum sem þeir hafa (Ólöf Ásta Farestveit og Þorbjörg Sveinsdóttir, 2006). Sumir 

einstaklingar með barnagirnd sem láta undan girnd sinni geta dregið línuna við það að klæða 

barn úr, horfa á það, fróa sér í návist barns eða snerta það blíðlega og sýna þeim kynfæri sín. 

Aðrir einstaklingar framkvæma munnmök, samfarir í leggöng, munn eða endaþarm með 

typpi, fingri eða aðskotahlut og nota til þess mismikið afl (American Psychiatric Association, 

2000). Sterkasta form barnagirndar endurspeglar eingöngu kynferðislegar langanir til ungra 

barna og að einstaklingur haldinn barnagirnd hafi ekki kynferðislegan áhuga á fullorðnum 

(Blanchard, Klassen, Dickey, Kuban og Blak, 2001. Í Seto, 1999). 

Finkelhor og Araji (1986) settu fram kenningu á sínum tíma sem getur verið lýsandi 

fyrir hegðun einstaklings sem er haldinn barnagirnd. Teknir eru fyrir fjórir þættir sem geta 

útskýrt þá hegðun. Fyrsti þátturinn er tilfinningaleg samsvörun (e. emotional congruence) 

sem segir til um að fullorðinn einstaklingur geti haft tilfinningalega þörf fyrir að tengjast 

barni. Næsti þáttur er kynferðisleg örvun (e. sexual arousal) og þar er fjallað um að fullorðinn 

einstaklingur geti orðið kynferðislega æstur fyrir barni. Þriðji þátturinn er fyrirstaða (e. 

blockage) og þar er talið að verknaðurinn sé vera vegna skorts á framboði af kynferðislegri og 

tilfinningalegri fullnægju. Að lokum er fjórði þátturinn sem gerendur upplifa hömluleysi (e. 

disinhibition) en þar velta þeir fyrir sér af hverju fullorðni einstaklingurinn verður ekki afhuga 

af slíkum áhuga vegna venjulegra banna (Finkelhor og Araji, 1986). Algengara er að 

fórnarlömb einstaklinga með barnagirnd séu konur og gerandinn karlmaður (American 

Psychiatric Association, 2000). 

Einstaklingar sem haldnir eru barnagirnd eiga til að réttlæta það að hafa brotið gegn 

barni með því að halda því fram að brotið hafi ákveðið menntunargildi fyrir barnið og að það 

fái kynferðislega ánægju út úr reynslunni. Vegna þess hve sjálfselska einstaklinga með 

barnagirnd er mikil upplifa þeir ekki verulega vanlíðan. Einstaklingar upplifa ekki alltaf  

vanlíðan vegna draumóra, hvata eða langana fyrr en eftir greiningu á barnagirnd. 

Einstaklingar sem hafa örvunarmynstur sem tengjast draumórum barnargirndar og hvötum 

passa inn í greiningu á barnagirnd (American Psychiatric Association, 2000). 

Flestir barnaníðingar sem láta til skarar skríða vegna skyndilegra langana gera það 

með því að tæla, vingast við eða fá börn á sitt band. Með þeim aðferðum ná þeir smám 

saman fram vilja sínum gegn barninu. Barnaníðingar eru oftar en ekki færir um þennan 

gjörning þar sem þeir þekkja börnin fyrir eða hafa greiðan aðgang að þeim. Í 60% til 70% 

tilfella er gerandi kynferðisofbeldis ættingi, nágranni, fjölskylduvinur, kennari, þjálfari eða 

einhver annar sem er í reglulegum samskiptum við barnið (Harvard Medical School, 2010). 

Sumir einstaklingar haldnir barnagirnd hóta barni til þess að ekki komist upp um þá. Aðrir, 

einkum þeir sem oft hafa brotið gegn barni þróa flókna tækni til þess að fá aðgang að 

börnum sem getur falið í sér að vinna traust móður barnsins, giftast konu sem á aðlaðandi 

barn, notfæra sér börn með öðrum einstaklingum sem haldnir eru barnagirnd og í mjög fáum 

tilvikum taka barn í fóstur frá þróunarlöndum eða ættleiða þau frá ókunnugum (American 

Psychiatric Association, 2000). Ókunnugir einstaklingar með barnagirnd eru ekki eins líklegir 

til að misnota börn kynferðislega. Þó er talið að þegar það komi upp séu þeir líklegri til að 

fremja ofbeldisfyllri brot (Harvard Medical School, 2010). 

Fangar sem haldnir eru barnagirnd og hafa brotið af sér eiga það oftar en ekki til að 

réttlæta gjörninginn með því að halda því staðfastlega fram að barnið sem varð fyrir 

misnotkuninni hafi sýnt af sér tælandi hegðun eða hafi notið athæfisins. Þessi réttlæting 

getur komið í veg fyrir að gerandi geti haft samúð með barninu. Þetta gæti verið hluti af 

samverkandi andfélagslegri hegðun (e. antisocial) eða sjálfsímyndar persónuleikaröskun (e. 

narcissistic personality disorder) (Harvard Medical School, 2010). Það sem einkennir hegðun 

einstaklinga haldna barnagirnd er að þeir eru oftar en ekki á gráu svæði siðferðislega en ekki 

siðblindir. Þessir einstaklingar virða lög og reglur á öðrum sviðum, allar nema þessar, að 

brjóta gegn barni kynferðislega (Anna Kristín Newton munnleg heimild, 24. janúar 2013). 

Kenning Hall og Hirshman frá 1991 fjallar um að lítil sjálfstjórn og að hafa óeðlileg viðhorf til 

kynhegðunar hafi tengingu sín á milli (Anna Kristín Newton og Þórarinn Viðar Hjaltason, 

2011). 

2.4.1 Nýtt flokkunarkerfi DSM-V 

Í um það bil helmingi af öllum þeim kynferðisglæpum sem framdir eru gegn börnum eru 

þolendur 12-17 ára en strangt til tekið fellur það ekki undir skilgreiningu DSM-IV á 

barnagirnd (Harvard Medical School, 2010). Á næstunni verður gefið út nýtt flokkunarkerfi 

DSM-V og í því kerfi hafa verið gerðar þýðingarmiklar breytingar (Harvard Medical School, 



  

20 

2010) á barnagirnd (e. pedophilu) í heild sinni. Í DSM-V er hugtakinu barnagirnd breytt í 

hugtakið „pedohepephilia“ sem skiptist í þrjár mismunandi birtingarmyndir af röskuninni 

eftir aldurskeiðum (Harvard Medical School, 2010).  

Ein birtingarmynd röskunarinnar kallast „pedophilic type“ en einstaklingur sem er 

haldinn henni girnist börn sem eru ekki komin á kynþroskaskeið og eru 11 ára og yngri. 

Önnur birtingarmynd kallast „hebephilic type“ en þá girnist einstaklingur kynþroska börn 

sem yfirleitt eru á aldrinum 11 til 14 ára. Þriðja birtingarmyndin í nýja flokkunarkefirnu er svo 

kallað „pedohebephilic“ en ef einstaklingur er haldinn þeirri röskun girnist hann allan aldur 

eða bæði aldursskeið sem nefnd hafa verið á undan. Í nýja greiningarkerfinu er búið að bæta 

inn aldursskeiði sem takmarkar ekki skilgreininguna á barnagirnd eins og DSM-IV gerir, en 

hún takmarkar barnagirnd við girnd á börnun yngri en 13 ára (Harvard Medical School, 

2010). 

 

2.4.2 Alvarleiki barnagirndar 

Rannsakendur hafa enn ekki fundið meðferð sem er virk og hefur borið árangur til að lækna  

kynfrávikið barnagirnd. Eins og aðrar kynferðislegar langanir þá er barnagirnd ólíkleg til að 

breytast og er því markmið meðferðar að fyrirbyggja að manneskja með barnagirnd fylgi 

sínum kynferðislegu löngunum og misnoti börn. Annað hvort með að minnka kynferðislega 

löngun í börn eða auka hæfileika einstaklingsins til að stjórna þeirri löngun (Harvard Medical 

School, 2010). Erfitt getur verið að breyta hugsunarhætti sem hefur fest sig í sessi hjá 

einstaklingi með barnagirnd og eru þeir því líklegir til að bjóta af sér aftur (Ólöf Ásta 

Farestveit og Þorbjörg Sveinsdóttir, 2006). Einstaklingar sem hafa tilhneigingu til að girnast 

barn munu að lokum framkvæma sínar kynferðislegu langanir á einhvern hátt (Harvard 

Medical School, 2010). Einstaklingar með barnagirnd eru líklegri en aðrir, sem brjóta gegn 

börnum, til þess að þurfa að sæta endurtekinni fangelsisvist. Samt sem áður er endurtekin 

fangelsun vegna brota á börnum um 3% sem verður að teljast lágt hlutfall ef horft er til 

endurvistunar annarra fanga sem er almennt um 40-50%. Einstaklingar sem brjóta gegn 

börnum geta samt sem áður verið vistaðir aftur fyrir annars konar brot (Anna Kristín Newton 

munnleg heimild, 24. janúar 2013). Algengi barnagirndar er ekki þekkt (Seto, 1999) en 

röskunin byrjar nær alltaf á unglingsárunum þó sumir einstaklingar haldnir barnagirnd vilji 

meina að röskun þeirra hafi komið fram á miðjum aldri (American Psychiatric Association, 

2000; Harvard Medical School, 2004; Anna Kristín Newton munnleg heimild, 24. janúar 

2013). Það þarf því að gera ráðstafanir til þess að ná til þessara einstaklinga á meðan þeir eru 

ennþá ungir. Þá er ef til vill hægt að bregðast við með úrræðum (Anna Kristín Newton 

munnleg heimild, 24. janúar 2013). 

3. Unglingsárin – viðkvæmt  tímabil í mótun kynímyndar 

Ein af stærstu breytingum sem einstaklingur gengur í gegnum eru unglingsárin. Það er 

breytingin sem verður þegar einstaklingar fara úr því að vera börn og verða fullorðnar 

manneskjur. Slíkar breytingar krefjast mikillar aðlögunar (Beckett og Taylor, 2010). 

Unglingsárin eru lífskeið sem geta verið mismunandi eftir löndum og menningu en 

það miðast við væntingar út frá því samfélagi sem einstaklingur býr í (Beckett og Taylor, 

2010). Hér á landi eru unglingsárin talin vera þegar einstaklingur er 13 til 18 ára og er það 

mikið umbreytingaskeið í lífinu (Ólöf Ásta Farestveit og Þorbjörg Sveinsdóttir, 2006). Þær 

breytingar sem unglingar ganga í gegnum eru líffræðilegt ferli þar sem líkamlegar breytingar 

eiga sér stað en þeim breytingum fylgir einnig sálrænt ferli (Beckett og Taylor, 2010). Á því 

tímabili tekur við kynþroski einstaklingsins, vaxtakippir og viðkomandi breytist úr barni í 

kynþroska einstakling og vitsmunaþroski eykst (Ólöf Ásta Farestveit og Þorbjörg Sveinsdóttir, 

2006). Á unglingsárunum verða unglingar kynþroska og því fylgir mikið af nýjum tilfinningum. 

Unglingsárin eru tími sem einstaklingar eru að móta sjálfsmynd sína og flestir byrja að stunda 

kynlíf (Beckett og Taylor, 2010). Á þessum árum er einstaklingurinn að móta og læra á 

kynímynd sína (Ólöf Ásta Farestveit og Þorbjörg Sveinsdóttir, 2006). Í rannsóknarskýrslu 

Unicef frá árinu 2011 kemur fram að unglingar hér á landi byrji að stunda kynlíf um 14-15 ára 

aldurinn (Lovísa Arnardóttir, 2011). Talið er að eftir því sem unglingar eru eldri þegar þeir 

stunda kynlíf í fyrsta skipti séu þeir betur undir það búnir. Þeir viti þá frekar hvað þeir vilja 

þegar kemur að kynlífi og geta þá tjáð óskir sínar, noti frekar getnaðarvarnir og njóti sín 

betur. Unglingar eru oft undir mikilli pressu frá jafnöldrum og öðrum skilaboðum sem koma 

frá umhverfinu þegar kemur að kynlífi. Til þess að fá unglinga til að tileinka sér heilbrigða 

kynímynd er mikilvægt að byrja snemma á því að ræða um kynheilbrigði við þá. Best er að 

byrja að ræða við ungmenni um kynheilbrigði áður en þau stunda kynlíf í fyrsta skiptið en 

með þeim hætti er oft hægt að móta viðhorf unglinganna áður en þeir gera það sjálfir út frá 

eigin reynslu (Croft og Asmussen, 1992. Í Sigurlaug Hauksdóttir, 2006). Mikilvægt er að 

foreldrar sýni aga og gefi unglingum skýr skilaboð en afskiptaleysi er ekki gott fyrir ungling á 

þessum árum. Foreldrar bera fyrst og fremst ábyrgð á börnum sínum og því að leiðbeina 

þeim (Ólöf Ásta Farestveit og Þorbjörg Sveinsdóttir, 2006). 

3.1 Ungt fólk sem kynverur 

Kynferðislegt val er hluti af því að vera kynvera. Að ákveða með hverjum við stundum kynlíf, 

hvenær og af hverju er hluti af því ferli að mynda sjálfmynd sína en það gerist á 

unglingsárunum. Margir rannsakendur eru sammála um að ólíkt sé hvernig strákar og stelpur 

hugsa um kynlíf. Hormónastarfsemi kynjanna er mismunandi og er það talið hafa áhrif á 

hegðun. Stundum er talið að kynlíf sé fyrir strákum til að sanna karlmennsku sína en hjá 

stelpum er það spurning um náin kynni og ást (Beckett og Taylor, 2010).  

Á unglingsaldri byrja einstaklingar oft að skoða klám en á þeim árum eru einstaklingar 

ennþá óþroskaðir, ómótaðir og kynhneigð þeirra jafnvel ekki alveg föst í skorðum en hún er 

oftar en ekki óstöðugri hjá ungu fólki. Allir hafa fantasíur, flestir hafa kynferðislegar fantasíur 

en þær koma oft í huga okkar með einhverri ákveðinni upplifun sem birtist í huga okkar. 

Klám getur haft áhrif á fantasíur sem fólk þróar með sér en svo er langur vegur milli þess að 

hafa fantasíu og framkvæma hana (Anna Kristín Newton munnleg heimild, 24. janúar 2013).  

Þegar einstaklingur er á unglingsárunum er mikilvægt að fræða hann og leiðbeina 

honum um mikilvægi ábyrgrar kynhegðunar. Á unglingsárunum er mikill félagslegur 

þrýstingur sem unglingar eru að takast á við sem getur verið erfitt á þeim tíma sem 

unglingurinn er að mótast. Unglingar fá oft rangar eða ófullnægjandi upplýsingar um kynlíf 

þegar þeir leita að upplýsingum. Því þarf að leggja áherslu á kynfræðslu. Kynfræðsla snýst um 

að gera grein fyrir því hvað sé eðlilegt og heilbrigt kynlíf. Kenna þeim þann rétt sem 

einstaklingar hafa til að geta sagt nei og hve mikilvægt það sé að virða þann rétt annarra. Í 

upplýsingasamfélaginu sem við lifum í er erfitt að finna góðar fyrirmyndir þegar kemur að 

kynlífi en þá er mesta þörfin fyrir að til séu góðar fyrirmyndir (Dagbjört Ásbjörnsdóttir, 

Guðbjörg Edda Hermannsdóttir, Sigurlaug Hauksdóttir, 2006-b).  

Hægt er að benda á ummæli frá Önnu Kristínu Newton en hún telur mikilvægt að fólk 

átti sig á því að markhópur kláms séu ungir einstaklingar sem hafa ekki burði í að greina á 

milli hvað sé raunveruleiki og hvað ekki, út frá þroska þeirra. Anna Kristín telur út frá sinni 

klínísku reynslu að það sé að gerast, að einstaklingar séu að þróa með sér barnagirnd með 

klámáhorfi. Telur hún að enginn einstaklingur sé með barnagirnd þegar hann er 13 ára en að 

einstaklingar geti þróað með sér áhugamál frá þeim aldri sem verður svo að barnagirnd ef 

þeir eru ekki stoppaðir af (Anna Kristín Newton munnleg heimild, 24. janúar 2013). 

Rich (2010) setti fram þá kenningu að börn sem misnota önnur börn séu ekki 

kynferðisafbrotamenn sem munu misnota allt sitt líf. Börn hafa ekki eins fastmótað 

kynferðismynstur líkt og fullorðnir kynferðisafbrotamenn því að hjá börnum einskorðast 

kynörvun ekki við tiltekið kyn eða tiltekinn aldur (Rich, 2010 í Ólafur Örn Bragason, 2011).  

Samkvæmt tölum frá Barnahúsi og lögreglu fer ungum gerendum fjölgandi. Ef unglingarnir fá 

viðeigandi leiðbeiningar við kynhegðun sem er óviðeigandi er hægt að koma í veg fyrir að 

hún fylgi þeim út í lífið (Ólafur Örn Bragason, 2011).  

3.2 Klám sem mótunaraðili 

Að mörgu leyti er ungt fólk nú til dags að lifa í samfélagi þar sem klám og 

auglýsingamarkaður sem snýst um kynvitund, hefur sterka stöðu. Frjálst viðhorf til efnisins er 

ekki óalgengt og ekki síst vegna þess hve ritskoðun á slíku efni er talið lítið spennandi innan 

þess sem á að teljast frjáls markaður. Í mörgum löndum finnum við fyrir umræðu um 

klámvæðingu en þar er átt við þann heim sem klámiðnaður er tengdur auglýsingaiðnaði þar 

sem líkamar og kynlíf er notað til viðskipta (Thomas Johansson og Nils Hammarén, 2007). 

Hérlendis er klám ólöglegt en þó er engin skilgreining á klámi innan íslensku laganna. 

Innan almennra hegningarlaga segir þó í 210. grein að það að búa til, flytja inn, breiða út, 

selja, útbýta eða dreifa klámriti, myndum eða öðrum hlutum varði fangelsi allt að sex 

mánuðum. Undir þá refsingu fellur einnig að hafa klám opinberlega til sýnis svo sem í 

fyrirlestri eða leik ásamt því að láta einstakling undir 18 ára aldri fá klámrit, myndir eða aðra 

hluti sem tengjast klámi.  

Margar mismunandi skilgreiningar eru til á klámi. Russell (2000) hefur komið fram 

með skilgreiningu þar sem hún telur klám vera efni sem sameinar kynlíf, útsetningu kynfæra 

og misnotkun. Hún telur klám hvetja til þeirrar hegðunar sem það sýnir líkt og 

kynjamismunun, valdamismunun, kynþáttafordómar, fordómar í garð samkynhneigðra 

einstaklinga og misnotkun í garð dýra. Hún telur að í klámi séu konur ítrekað sýndar naktar á 

sama tíma og karlar eru í fötum og að kynfæri kvenna séu sýnd en ekki kynfæri karlma. Hún 

telur að í klámi sé ráðandi að karlar hafi valdahlutverk yfir konum (Russell, 2000). Skilgreining 

sem Dworkin (2000) setti fram um að klám snúist um að myndrænt efni sé sett fram og það 

sýni kynferðislega og skýra undirgefni kvenna en það efni getur bæði komið fram í myndum 

og orðum. Kvenmenn eru í hennar skilgreiningu dregnir fram sem kynferðislegir hlutir eða 

vörur sem eru með öllu ómannlegar og upplifa ánægju við það að vera nauðgað. Í klámi eru 

konurnar oftar en ekki beittar líkamlegu ofbeldi og þær hlutgerðar og settar fram sem 

kynferðislega undirgefnar (Dworkin, 2000). Klám þarf ekki alltaf að innihalda sýnilegt ofbeldi 

en hefur þó hlutgervingu einstaklinga og kynjamismunun. Þetta er oft sýnt með mismunandi 

staðsetningu leikara þar sem annar stendur yfir hinum sem krýpur. Í klámi er oft notaður 

klæðnaður sem undirstrikar ójafna valdastöðu en konur eru oft klæddar upp eins og börn 

(Steinem, 1980. Í Senn, 1993). Hægt er að finna rannsóknir sem segja að klám hafi skaðleg 

áhrif en einnig eru til rannsóknir sem sýna að klám hafi það ekki. Skoðanir fræðimanna á 

klámi fara eftir því hvaða viðhorfi þeir aðhyllast sjálfir. Þar af leiðandi eru fræðimenn ekki 

sammála og mismunandi skoðanir eru á því hvað fellur undir skilgreininguna klám og hvað 

fellur undir skilgreininguna erótík (Senn, 1993). 

3.2.1 Áhrif kláms í upplýsingasamfélagi 

Í dag er tiltölulega auðvelt að komast í klámefni. Nú til dags er klámefni orðið mjög 

aðgengilegt þar sem þú slærð inn á Internetið eitt leitarorð og færð upp ógrynni af efni. 

Þetta getur haft mikil áhrif og hreyft við viðmiðum fólks í samfélaginu og unglingar eiga 

erfiðara með að setja sér skýr mörk (Anna Kristín Newton munnleg heimild, 24. janúar 2013; 

G. Dines, 2010). Nú til dags er mjög algengt að nettenging sé á heimilum en 91% fjölskyldna 

sem eiga börn á aldrinum sex til sautján ára eru með net heima hjá sér. Börn byrja sífellt 

yngri að nýta sér Internetið og eru þau og unglingar að verja miklum tíma til fróðleiks og 

notkun þeirra er oftast eftirlitslaus (Strasburger og Wilson, 2002 í Flood, 2007). Einstaklingar 

geta þá leiðst út í hættulegra efni þar sem engar aðgangshindranir eru til staðar en með því 

komast unglingar í efni sem ekki er ætlað þeim. Með tilkomu Internetsins urðu miklar 

breytingar á því mynstri og þeim tengslum sem eru milli unglinga og kláms (Flood, 2007). 

Anderson og félagar (2003) telja að sjónvarp, kvikmyndir, tölvuleikir og tónlist spili stóran 

sess í að móta einstaklinga og að þeir læri af þessum hlutum gegnum herminám til lengri og 

styttri tíma. Persónuleg einkenni, félagslegt umhverfi og hvaða efni er horft á hefur áhrif á 

viðbrögð sem einstaklingar upplifa eða sýna eftir að þeir horfa á myndefni. Anderson og 

félagar telja að enginn sé með öllu ónæmur fyrir myndmiðlum og besta leiðin sé að grípa inn 

í áhorf barna og unglinga til þess að minnka þau áhrif sem geta komið fram (Anderson, 

Berkowitz, Donnerstein, Huesmann, Johnson, Linz, Malamuth og Wartella, 2003). Í rannsókn 

sem Guðbjörg Hildur Kolbeins gerði á unglingum hérlendis kom fram að þeir voru að 

meðaltali 11,7 ára þegar þeir sáu klám í fyrsta skipti (Guðbjörg Hildur Kolbeins, 2007) en 20% 

unglingsstráka hér á landi horfa daglega á klám (Lovísa Arnardóttir, 2011). Klám hefur mikil 

áhrif á unglinga þar sem þá langar að prufa það sem þeir sjá og stór hluti einstaklinga sem 

nota klám byrja fyrr að stunda kynlíf (Guðbjörg Hildur Kolbeins, 2007). Unglingar sem tóku 

þátt í rannsókn Andreu J. Ólafsdóttur og Hjálmars G. Sigmarssonar árið 2006 töldu klám vera 

allsstaðar í kringum þá en þau sögðu það birtast í fjölmiðlum, myndmiðlum, netinu, 

tölvuleikjum, tímaritum og blöðum, bíómyndum, á netinu, í almannarýmum og í verslunum 

(Andrea J. Ólafsdóttir og Hjálmar G. Sigmarsson, 2006). Internetið gerir klám aðgengilegra, 

ópersónulegra og ódýrara sem ýtir undir að fjöldi karla og drengja sem neyta kláms eykst og 

klámiðnaðurinn er ein helsta kynfræðsla drengja í dag (Dines, 2010). 

3.2.2 Klám sem kynfræðsla 

Í rannsókn sem gerð var á unglingum á Norðurlöndunum kom í ljós að íslenskir drengir skoði 

klám í miklu magni eða allt að 50% þeirra á aldrinum 16-19 ára. Þar kom fram að þeir skoði 

það vikulega eða oftar og eru 20% þeirra sem gera það daglega (Nordic Youth Research, 

2010). Albert Bandura (1963) sýndi í rannsókn sinni að hegðun er lærð. Hann telur börn og 

unglinga læra hegðun í gegnum fyrirmyndir og það sem einstaklingar læra geta þeir notað í 

svipuðum aðstæðum og þeir sáu atburðinn fyrir. Bandura telur mikilvægt að litið sé til þess 

hve fjarlæg atvikin eru raunveruleikanum en því fjarlægara sem það er sem einstaklingur 

horfir á, því minni líkur er að hann leiki það eftir (Bandura, 1963). Samkvæmt niðurstöðum 

könnunar sem unnin var út frá svörum 16-24 ára framhaldsskólanema kemur fram að 

klámnotkun sé algeng hjá drengjum en 37% svarenda horfir á klám oftar en þrisvar í viku. Um 

78% drengja horfa reglulega á klámefni samkvæmt könnuninni og er því áhorf á klám talið 

algengt hjá drengjum á þessum aldri. Um helmingur drengja á aldrinum 16-24 ára er 

sammála því að ekkert sé að því að stunda kynlíf einungis til skemmtunar og án tilfinninga en 

það viðhorf endurspeglast mikið hjá þeim hópi sem horfir á klámefni. Þessi könnun segir til 

um það að klámnotkun getur haft mjög mikil áhrif á viðhorf unglinga til kynlífs 

(Barnaverndarstofa, 2006).  

3.2.3 Sýnileg áhrif kláms í brotum gegn börnum og ungmennum 

Eftir margra ára rannsóknarvinnu og athuganir á klámiðnaði hefur Gail Dines varpað því fram 

að klám geti haft mikil áhrif á kynhneigð (e. sexuality). Hún telur að klámiðnaðurinn hafi áhrif 

á hvernig fólk hugsar um kynlíf og ræni kynhneigð einstaklinga og selji þeim hana svo til 

baka. Telur hún að það geti haft alvarlegar afleiðingar í för með sér vegna þess að klám hefur 

áhrif á unglinga. Klámiðnaðurinn, eins og annar iðnaður getur haft áhrif á fólk. 

Tískuiðnaðurinn og matvælaiðnaðurinn geta haft áhrif á það hverju við klæðumst eða hvað 

við borðum og þá er það eins með klámiðnaðinn sem getur haft áhrif á hvernig við nálgumst 

kynlíf. Í dag eru drengir að alast upp við gróft klám sem getur haft ýmsar afleiðingar í för með 

sér (G. Dines munnleg heimild, 16. október 2012; Dines, 2010). Ef skoðaðir eru titlar þeirra 

klámmynda sem mest er horft á nú til dags eru algengustu titlarnir með ungum barnalegum 

stelpum í aðalhlutverki en þær stelpur þurfa vera 18-19 ára svo að athæfið sé löglegt. Þetta 

klám er kallað „Teenageporn“ (Millward, 2013). Samkvæmt rannsóknum Dines fær „Teen 

Porn“  níu milljónir heimsókna á leitarvélinni „Google.com“ og 14 milljónir leita að „Teen sex“  

(Dines, 2010).  

Til eru lög í Bandaríkjunum frá árinu 1997 sem kveða á um að leikarar í klámmyndum 

megi ekki vera undir 18 ára aldri eða líta út fyrir það og hefur klámiðnaðurinn reynt að fá því 

breytt. Skilin milli barnakláms og fullorðinskláms eru að verða óljósari og erfiðara er að gera 

greinarmun þar á (G. Dines munnleg heimild, 16. október 2012). „Barnaklám“ er hugtak sem 

er bæði notað í almennri umræðu og lagatexta en það er myndefni sem sýnir börn 

kynferðislega misnotuð. Internetið hefur leitt til þess að framleiðsla og dreifing kynferðislegs 

ofbeldis á börnum hefur aukist (Petrína Ásgeirsdóttir og Margrét Júlía Rafnsdóttir, 2011).  

Mikið er til af vitnisburðum sem gefa til kynna að menn óski eftir því að framkvæma 

ákveðna hluti á konum eftir að hafa séð það í klámi. Klám hefur  einnig stundum verið notað 

til að sannfæra konu eða barn um að taka þátt í ákveðinni athöfn og til að réttlæta að 

ákveðnar athafnir séu í lagi eða grafa undan mótþróa þeirra við slíkum beiðnum (Russell, 

2000). Samkvæmt rannsókn Diana E. Russell mátti rekja nauðgun í 1,6% tilfella til þátta sem 

snertu klámfengið efni. Niðurstaða Russell var að einhverjir herma eftir eða reyna að herma 

eftir klámfengnu efni sem þeir sjá í klámblöðum, myndum eða bókum. Þetta fellir þá 

hugmynd að áhorf á klámfengið efni hafi engin áhrif á áhorfandann og getur klám haft 

skaðleg áhrif á einstaklinga (Russell og Trocki, 1993). Nýlegri rannsóknir Russell sýna að klám 

geti vakið upp löngun karla til þess að nauðga konum þó svo að þeir hefðu ekki upplifað þær 

langanir fyrir klámáhorf. Einnig getur það magnað upp löngun til að nauðga hjá 

einstaklingum sem hafa þá löngun fyrir. Klám ýtir einnig undir hömluleysi einstaklinga sem 

langar að nauðga svo þeir eiga erfiðara með að halda í félagslegar hömlur og halda aftur af 

löngunum sínum (Russell, 2000). Með því valdi sem klámiðnaðurinn hefur til að stýra högum 

okkar fullyrðir Dines að fullorðinsklám geti leitt karlmenn og aðra neytendur kláms lengra í 

átt að barnaklámi (G. Dines munnleg heimild, 16. október 2012; Dines, 2010). 

 Wheeler (1997) rannsakaði 150 menn sem höfðu brotið gegn börnum og fann út að 

einn þriðji þeirra hafði notað klám áður en hann braut af sér. Aftur á móti notuðu þeir 

klámefni sem innihélt fullorðna einstaklinga en ekki börn (Seto, 1999). Í nýjum athugunum 

Dines skoðaði hún menn sem höfðu misnotað börn kynferðislega, þeir menn höfðu byrjað að 

skoða barnaklám og höfðu brotið á barni kynferðislega innan árs eftir að áhorfið byrjaði. Í 

þeirri athugun voru þeir ekki einstaklingar sem voru haldnir barnagirnd eða höfðu haft í 

gegnum tíðina kynferðislegar langanir í börn heldur hófst kynlífsleg löngun þeirra til barna 

eftir að þeir byrjuðu að stunda það að horfa á barnaklám (G. Dines munnleg heimild, 16. 

október 2012; Dines, 2010). Talið er að með dreifingu á barnaklámi á netinu fjölgi 

neytendum þess og einnig brotamönnum. Að sýna börn á kynferðislegan hátt er 

birtingarmynd kynferðisofbeldis og hefur framboð á slíku efni aukist til muna með tilkomu 

veraldarvefsins og er erfitt er að uppræta það (Petrína Ásgeirsdóttir og Margrét Júlía 

Rafnsdóttir, 2011). Rannsakendur eru hræddir um að vaxandi Internetsamfélag geti stuðlað 

að því að notendur sem hafa tilhneigingu fyrir barnaníð framkvæmi kynferðislegar langanir 

sínar (Harvard Medical School, 2010). Eins og áður hefur komið fram var gerð þýðingarmikil 

breyting í nýja flokkunarkerfi DSM-V. Stungið var upp á að notkun á barnaklámi í sex mánuði 

eða lengur ætti að vera tekið til greina sem einkenni barnagirndar (Harvard Medical School, 

2010).  

Dines segir einstaklinga ekki fæðast nauðgara og því miklar líkur á því að 

klámiðnaðurinn sé að hafa áhrif. Klámiðnaðurinn kennir og byggir upp karlmenn og 

kynlífslegar langanir þeirra og ýtir undir þá hugsun að þeir séu ekki karlmenn nema þeir vilji 

það sem boðið er upp á í klámi sem oftar en ekki eru óheilbrigðar birtingarmyndir kynlífs. 

Með þessu vill hún meina að kynhneigð og kynlöngun einstaklinga sé stolið (G. Dines 

munnleg heimild, 16. október 2012; Dines 2010). Klámiðnaðurinn verður uppiskroppa með 

efni og leitar alltaf að nýjum leiðum til að halda efninu sem mest spennandi og hefur það 

aukist að það sé verið að nota börn sem kyntákn í klámi. Einstaklingar í dag fá tækifæri til að 

finna efni sem inniheldur börn sem þeir nota í kynferðislegum tilgangi (Dines 2010). 

 Innanríkisráðuneytið hefur lýst yfir áhyggjum vegna aukinnar klámnotkunar og 

klámvæðingar á Íslandi. Þær áhyggjur eru vegna mögulegra afleiðinga á kynferðisbrotum 

hérlendis sem gætu aukist vegna áhrifa klámnotkunar. Fagaðilar sem starfa í málaflokknum 

hafa tekið undir það að þetta sé áhyggjuefni (Innanríkisráðuneytið, 2012). 

 Álykta má að umræður en einnig deilur um aðgengi unglinga að klámtengdu efni muni 

halda áfram í samfélaginu og er því enn mikilvægara að fólk sé upplýst með viðeigandi og 

réttum upplýsingum sem byggja á áreiðanlegum rannsóknum um þau áhrif sem klám getur 

haft á unglinga. Mikilvægt er að umræðan haldist á yfirveguðum nótum og vekji ekki upp 

múgæsing í samfélaginu (Flood, 2007). Til að sporna við þróun klámvæðingar er mikilvægt að 

stjórnvöld taki það að sér að vinna markvist að fræðslu fyrir unglinga og að neikvæð áhrif 

kláms séu ekki að hafa stórtæk áhrif á kynheilbrigði unglinga hér á landi (Lovísa Arnardóttir, 

2011). 

Eftir þessa umræðu munum við skoða forvarnir og fræðslu fyrir unglinga sem 

mögulega geta komið í veg fyrir þessa þróun. 

4. Forvarnir og fræðsla 

 

Ward og Beech (2006) telja að víxlverkandi áhrif margra þátta sé ástæða þess að 

kynferðisbrot gegn börnum eigi sér stað en ekki sé til nein ein uppskrift í þeim efnum um 

hvers vegna brotið sé framið, þar sem um mismunandi aðdraganda að brotum sé að ræða 

(Ward og Beech, 2006). Vegna þess hve alvarlegar afleiðingar kynferðisbrot geta haft á 

þolendur er það samfélagsleg ábyrgð að reyna að draga úr slíkri hegðun. Hægt er að draga úr 

slíkum afleiðingum með meðferð og forvörnum (Ólafur Örn Bragason, 2011). Erfitt getur 

verið að breyta hugsunarhætti sem hefur fest sig í sessi hjá einstaklingi með barnagirnd og 

eru þeir líklegri til að bjóta af sér aftur (Ólöf Ásta Farestveit og Þorbjörg Sveinsdóttir, 2006). 

Meðferðir eru sjaldan taldar virka til að lækna einstaklinga því það er næstum ómögulegt að 

breyta rótgrónu hegðunarmunstri af kynlífslegum þrám (Harvard Medical School, 2004). 

Passa þarf upp á gildismat barna og ungmenna þegar kemur að misvísandi skilaboðum með 

mótvægi við röngum upplýsingum sem þau hafa aðgang að í gegnum fjölmiðla og netið 

(Dagbjört Ásbjörnsdóttir, Guðbjörg Edda Hermannsdóttir, Sigurlaug Hauksdóttir, 2006 -a og -

b). 

Hér í þessum kafla verður athugað hvort forvarnir á borð við fræðslu um kynheilbrigði 

og klám á unglingsárunum sé einn áhrifaþáttur sem gæti minnkað líkur á að brotið sé gegn 

börnum. Hugsunin er að einn aðdragandi að brotum gegn börnum geti verið sá að unglingar 

fái ranga fræðslu frá miðlum og að gott sé að grípa inn í áður en ákveðinn hugsunarháttur 

hefur fest sig í sessi hjá einstaklingum eða orðið að hegðunarmynstri sem erfitt er að breyta 

og þá hvort betra sé að hefja fræðslu áður en það gerist.  

 

4.1 Fræðsla og upplýsingasamfélag 

Það sem áður fyrr var talin ein tegund af kynferðislegri tjáningu er núna túlkað sem 

kynverund og kynhneigð. Kynlíf í dag er útum allt og allsstaðar í kringum okkur (Bale, 2011). Í 

dag er meira talað um kynlíf en gert var en það breytir því ekki að það er viðkvæmt málefni 

og eru börn og unglingar að fá misjöfn skilaboð um kynlíf (Beckett og Taylor, 2010). Skóli og 

foreldrar hafa ekki eins stórt hlutverk og áður í því að sjá um kynfræðslu ungmenna heldur 

hefur það í auknum mæli færst yfir til tónlistarmyndbanda, sjónvarpsþátta, kvikmynda og 

netsins að sjá um þá fræðslu. Myndmiðlar eru farnir að gegna því hlutverki að fræða ungt 

fólk um kynlíf og hefur það aukist á undanförnum árum þar sem markaðssetning á kynlífi 

hefur aukist til muna. Þróunin sem fylgir því að fjölmiðlar sjái um kynfræðslu ungmenna 

getur verið sú að unglingar og börn fái mjög misvísandi skilaboð og ranghugmyndir um hvað 

sé eðlilegt kynlíf í gegnum miður góðar fyrirmyndir (Dagbjört Ásbjörnsdóttir, Guðbjörg Edda 

Hermannsdóttir, Sigurlaug Hauksdóttir, 2006- a og b). Foreldrar og ungt fólk er byrjað að 

leita eftir því að fá meiri upplýsingar um kynlíf og fræðslu en breytilegt er hvernig unnið er 

með það að fræða unglinga um þessi mál (Sigurlaug Hauksdóttir, 2006). 

Mikið forvarnargildi er í því að finna nýjar leiðir til að ná til fleiri unglinga og til að 

grípa inn í þar sem þörf er á (Sigurlaug Hauksdóttir, 2006). Fjölgun hefur verið á ungum 

gerendum kynferðislegs ofbeldis á síðustu árum en ungur gerandi telst til gerenda undir 18 

ára aldri (Ólöf Ásta Farestveit og Þorbjörg Sveinsdóttir, 2006). Það að unglingar lifi heilbrigðu 

kynlífi er mjög mikilvægt og til þess að bæta kynheilbrigði þeirra er mikilvægt að til séu 

margvísleg forvarnarúrræði til að bæta kynheilbrigði (Sigurlaug Hauksdóttir, 2006). 

Kynfræðsla er mikilvæg fyrir börn og unglinga og góð leið til að stuðla að kynheilbrigði 

(Dagbjört Ásbjörnsdóttir, Guðbjörg Edda Hermannsdóttir, Sigurlaug Hauksdóttir, 2006- a og 

b). L‘Engle taldi það fylgjast að hversu snemma unglingar byrja að stunda kynlíf og hvort þeir 

sjái mikið af kynlífi í fjölmiðlum (Beckett og Taylor, 2010). Fræðsla sem veitt er þarf að taka 

mið af aldri þeirra sem er verið að fræða og einnig félagslegum veruleika þeirra 

(Velferðarráðuneytið, e.d. -a). 

Góð fræðsla getur stuðlað að því að fólk geti myndað heilbrigð ástarsambönd og 

undirbúið fólk til að takast á við félagslegan þrýsting sem upplýsingasamfélagið hefur skapað. 

Það að hafa góða þekkingu á heilbrigði kynlífs getur komið í veg fyrir að einstaklingar misnoti 

og fólk læri því að vernda sig gegn því að verða misnotað, því kynfræðsla veitir ungmennum 

aukna þekkingu og meðvitaða ákvarðanatöku þegar kemur að kynlífi (Dagbjört 

Ásbjörnsdóttir, Guðbjörg Edda Hermannsdóttir, Sigurlaug Hauksdóttir, 2006- a og b).  

 

4.2 Fræðsla um kynheilbrigði 

Kynheilbrigði ungs fólks nú á dögum er ábótavant (Sigurlaug Hauksdóttir, 2006). Hugtakið 

kynheilbrigði er frekar nýtilkomið en það kemur fyrst í umræðuna árið 1974 hjá 

Alþjóðaheilbrigðismálastofnuninni en heildstæð skilgreining þó ekki fyrr en árið 1994 á 

ráðstefnu  um kynheilbrigði sem haldin var í Kaíró. Skilgreiningin hefur þó svolítið breyst frá 

þessum tíma en í dag er hún svohljóðandi: að kynheilbrigði sé líkamlegt, andlegt og 

félagslegt ástand í kynhegðun einstaklinga. Það þarf að samanstanda af jákvæðri og 

tillitssamri nálgun um kynhegðun og kynlíf í parasamböndum. Kynheilbrigði vísar til þess að 

eiga unaðslegar og öruggar kynlífsupplifanir, lausar við þvinganir, mismunun og ofbeldi en til 

þess að heilbrigð kynhegðun sé til staðar þarf að vera grundvöllur fyrir því að viðhalda og 

virða kynferðislegan rétt allra persóna (World Health Organization, 2006). Undir hugtakinu 

kynheilbrigði eru hugtökin kynlífsheilbrigði og frjósemisheilbrigði en 

Alþjóðaheilbrigðismálastofnunin telur að ekki sé hægt að skilgreina hugtakið kynheilbrigði 

nema að skilja, skilgreina og vinna með hugtakið kynferði (e. sexuality) fyrst, þar sem hegðun 

og útkoma sem tengist kynheilbrigði eru höfð til hliðsjónar. Alþjóðaheilbrigðisstofnunin 

skilgreinir kynferði sem einn af lykilþáttum í því að vera mennskur. Hugtakið tengist kynlífi, 

hlutverkum kynjanna og kyni einstaklingsins, kynhneigð, erótík, unaði, nánd og getnaði. 

Kynferði er upplifun sem tjáð er með hugsunum, fantasíum, löngunum, trú, viðhorfi, gildum, 

hegðun, hlutverkum og samböndum. Kynferði getur innihaldið allt ofantalið og er undir 

áhrifum frá líffræðilegum, andlegum, fjárhagslegum, pólitískum, menningarlegum, 

lagalegum, sögulegum og trúarlegum þáttum (World Health Organization, 2006). 

Kynheilbrigði er einn þáttur af heilbrigði landsmanna (Sigurlaug Hauksdóttir, 2006). 

Kynferðislegt heilbrigði krefst jákvæðrar nálgunar að kynferði og kynferðislegs sambands 

sem og unaðs og öryggis við kynlífsreynslu sem eru lausar við þvingarnir, mismunun eða 

ofbeldi (World Health Organization, e.d.). 

Kynlíf er ekki einungis samfarir tveggja einstaklinga heldur er það samskipti milli aðila 

með tengslum og umræðum. Við eigum að geta tjáð tilfinningar okkar í gegnum kynlíf ásamt 

því hver kynímynd okkar er sem kynvera. Jafnrétti á að vera á milli einstaklinga sem stunda 

kynlíf og upplifun á líkamlegri ánægju og vellíðan. Í heilbrigðu kynlífi upplifum við traust og 

öryggi en kynlíf er líka andleg upplifun. Kynlíf getur haft áhrif á það hvernig við upplifum 

okkur sjálf, viðhorf og gildi sem við höfum til ástarinnar og lífsins. Kynlíf hefur áhrif á hvernig 

fólk skynjar veruleikann og líðan (Dagbjört Ásbjörnsdóttir, Guðbjörg Edda Hermannsdóttir, 

Sigurlaug Hauksdóttir, 2006 -b). 

Þegar litið er til lengri tíma með það í huga að reyna að fækka kynferðisafbrotum 

gegn börnum telja Anna Kristín Newton og Þórarinn Viðar Hjaltason (2011) að mjög 

mikilvægt sé að huga að forvörnum. Mikilvægt er að bæði uppalendur og börn fái fræðslu 

um viðeigandi kynhegðun og kynheilbrigði. Þau telja mikilvægt að grípa sem fyrst inn í 

óviðeigandi kynhegðun ungmenna því þá er hægt að minnka líkurnar á að einstaklingar þrói 

með sér afbrigðilegar kynlanganir en þær geta leitt til brota gegn börnum seinna á lífsleiðinni 

(Anna Kristín Newton og Þórarinn Viðar Hjaltason, 2011). Þau telja einnig mikilvægt að 

stuðlað verði að sérfræðiþekkingu og hún styrkt vegna þess hve mikil þróun hefur verið í 

sambandi við mat og meðferð á kynferðisafbrotamönnum (Anna Kristín Newton og Þórarinn 

Viðar Hjaltason, 2011). 

Anna Kristín Newton telur forvarnir mikilvægan þátt í að kenna börnum hvað 

kynheilbrigði sé. Að kynlíf sé ekki einungis „kynlíf“ heldur samskipti og samskiptaform. 

Mikilvægt er að börn séu meðvituð um það sem þau gera og hvað þau geta mögulega lært af 

því (Anna Kristín Newton, munnleg heimild, 24. janúar 2013). Það að fjölmiðlar séu að breyta 

kynferðislegri hegðun fólks og hafa áhrif á meginstrauma í kynferðismenningu er farið að 

verða meira áhyggjuefni og þá sérstaklega ef litið er til kynheilbrigðis. Nú til dags er meira í 

umræðunni hve mikil áhrif klámvæðingin hefur á börn og ungmenni þar sem þroska- og 

varnarleysi gerir þennan hóp sérstaklega berskjaldaðan fyrir efninu og er hann því í sérstakri 

hættu (Papadopoulos, 2010). 

 

4.2.1 Fræðsla um kynferðislegt ofbeldi 

Mikilvægt er að fræða börn og unglinga um kynferðislegt ofbeldi til að auka kynheilbrigði. 

Hægt er að nota fræðslu til að fyrirbyggja kynferðislegt ofbeldi (Ólöf Ásta Farestveit og 

Þorbjörg Sveinsdóttir, 2006). Kynferðislegt ofbeldi er mjög flókið en til að reyna að koma í 

veg fyrir það þá þarf að hafa margar áætlanir, bæði áætlanir um að koma í veg fyrir þá sem 

þegar brjóta af sér brjóti af sér aftur og einnig áætlanir sem snúa að því hvernig sé hægt að 

koma í veg fyrir að einstaklingar þróist í að beita kynferðisbrotahegðun eða að þeir verði 

kynferðisafbrotamenn (McMahon, 2000). Það að fræða einstaklinga um kynferðislegt ofbeldi 

felur í sér að börn og unglingar læri sín persónulegu mörk. Mikilvægt er að börn og unglingar 

setji eigin persónuleg mörk og að þau viti að það eigi að koma fram við þau sem og líkama 

þeirra með kurteisi og virðingu. Persónuleg mörk eru tvenns konar, annars vegar að ákveða 

hvar dregin er lína við hvernig talað sé við viðkomandi eða hvernig hlutirnir séu sagðir og 

hinsvegar að draga mörk gagnvart líkama sínum. Þegar verið er að kenna börnum og 

unglingum hvar draga eigi persónuleg mörk líkama síns þarf að kenna þeim að þau eigi 

líkama sinn, og hvaða staðir á líkamanum séu einkastaðir og það megi ekki hver sem er 

snerta þá staði. Börnin og unglingarnir eiga að vita það að þau ráði hverjir mega snerta þá 

staði og hverjir ekki. Börn og unglingar þurfa einnig að vita hvaða snerting er viðeigandi og 

hvaða snerting sé það ekki líkt og það að snerting á einkastöðum sé oftar en ekki óviðeigandi 

(Ólöf Ásta Farestveit og Þorbjörg Sveinsdóttir, 2006). 

Í verkefninu Fáðu já! sem gert var í samræmi við ákvæði samninga Evrópuráðsins er 

sérstaklega tekið á klámi og þeim ranghugmyndum sem virðast vera algengar í þeim efnum. 

Aðgengi unglinga að klámi er orðið mjög auðvelt og næstum öll heimili landsins hafa 

nettengingu þar sem síur veita því miður sjaldnast öryggi gegn klámi. Þar sem klám hefur 

einnig fest rætur sínar í öðru efni líkt og tónlistarmyndböndum sem unglingar hafa aðgang 

að allan sólarhringinn er mikilvægt að halda uppi góðri kynfræðslu en hún hefur ekki náð að 

halda í við þá hröðu þróun sem hefur orðið á útbreiðslu kláms. Talið er að kynfræðslan sem 

unglingar fá á Íslandi í dag sé ekki nógu góð þar sem hún er oftar en ekki aðeins partur úr 

dagstund og langt líður á milli fræðslunnar á móti þess að klám er aðgengilegt allan 

sólarhringinn alla daga (Mennta- og menningarmálaráðuneyti, Innanríkisráðuneyti og 

Velferðarráðuneytið, 2012). Með þessa vitneskju er hægt að áætla að ekki sé ólíklegt að 

unglingar leiti í klám til þess að fá fræðlsu og upplýsingar um kynlíf. Þetta veitir unglingum 

óraunhæfa sýn á náin samskipti eins og kynlíf er. Markmið kláms er að uppfylla fantasíur en 

þar er framkoma, talsmáti, öryggi, getnaðarvarnir og tilfinningaþátturinn ekki ofarlega á 

dagskrá hjá þeim sem framleiða efnið. Í einhverju klámefni sem aðgengilegt er, koma fram 

mjög óljós mörk kynlífs og ofbeldis en það getur brenglað hugsun unglinga þar sem þeir ná 

ekki að skilgreina muninn. Löngu tímabært þykir að kenna ungmennum hérlendis á þá 

staðreynd að klám er framleitt sem söluvara og gefur enga raunverulega mynd af kynlífi 

(Mennta- og menningarmálaráðuneyti, Innanríkisráðuneyti og Velferðarráðuneytið, 2012). 

 

4.2.2 Fræðsla og klámvæðing 

Kynlífs- og klámvæðing hefur breitt út anga sína í samfélaginu og er boðskapur þessara 

upplýsinga oftar en ekki óraunhæfur, ofbeldisfullur og viðhorf til kynja og kynlífs brengluð og 

niðurlægjandi. Þessi stefna hefur mótandi áhrif á afstöðu unglinga og gildismat þeirra seinna 

í lífinu. Mikilvægt er að sporna við þessari þróun og hefur opinská umræða um þessi málefni 

aldrei verið eins mikilvæg og á þessum tímum (Sigurlaug Hauksdóttir, 2006). Ólafur Örn 

Bragason (2011) telur mikilvægt að forvörnum og sjónum sé beint að klámefni því miklar 

líkur séu á því að það skaði hugmyndir einstaklinga í sambandi við kynhegðun. Það að 

foreldrar ræði um kynlíf og samskipti milli fólks við börnin sín getur skipt miklu máli til þess 

að leiðrétta þau röngu viðhorf sem forvitin ungmenni hafa myndað sér í gegnum klámáhorf 

(Ólafur Örn Bragason, 2011). 

Í rannsókn Andreu J. Ólafsdóttur og Hjálmars G. Sigmarssonar (2006) töldu unglingar 

klám gefa þeim ranghugmyndir um kynlíf og töldu þeir það slæmt fræðsluefni en unglingar 

gera sér ekki grein fyrir því að klám hefur áhrif á alla einstaklinga þó svo að fólk sé ekki 

meðvitað um það. Unglingarnir í rannsókninni vildu fá meiri kynfræðslu í skólanum en töldu 

betra að utanaðkomandi aðili væri fenginn í það starf. Þegar einstaklingar hafa fengið 

fræðslu er auðveldara fyrir þá að skilgreina fyrir sjálfan sig hvað sé klám og hvað ekki en sú 

hugsun skiptir máli þegar einstaklingar eru að móta kynvitund sína og taka út frá því 

ákvarðanir um kynlíf sitt. Það að unglingar fái fræðslu getur byggt upp jákvæðara sjálfsmat 

þeirra og að þeir velji sér svo jákvæðar fyrirmyndir út frá því. Sú fræðsla sem í boði er þarf að 

taka mið af báðum kynjum svo að þau geti skilið, greint og tjáð sig um þau mál sem tengjast 

þessum efnum. Í rannsókn sem Ásta Arnbjörg Pétursdóttir, Elvý Guðríður Hreinsdóttir og 

Andrea Hjálmarsdóttir (2011) gerðu, kemur fram að þeir unglingar sem tóku þátt voru 

sammála um að kynfræðsla í skólum væri ábótavant en þeir töldu fræðslu geta komið í veg 

fyrir ranghugmyndir unglinga í sambandi við klám og kynlíf. 

Sigurlaug Hauksdóttir (2006) telur að þarft sé að opna augun fyrir þeirri kynlífs- og 

klámvæðingu sem hefur fest sig í sessi í okkar samfélagi. Mikilvægt sé að til séu úrræði þar 

sem misvísandi og villandi skilaboð og upplýsingar sem ungt fólk fær um kynlíf séu leiðrétt 

því það hefur mótandi áhrif á gildismat, afstöðu og stöðu ungs fólks í þeirra framtíð. Það sem 

hægt er að gera er að auka forvarnir á þessu sviði ásamt því að hafa nálgun til unglinganna 

fjölbreytta en það er talið nauðsynlegt þar sem ein ákveðin nálgun hentar kannski ekki öllum 

innan hópsins en ef margar leiðir eru notaðar nær það ef til vill til fleiri. Með þessu má bæta 

aðstæður unglinga á þessu sviði (Sigurlaug Hauksdóttir, 2006). Rannsóknir hafa sýnt að hægt 

sé að draga úr kynferðisbrotum með forvörnum sem snúa að áhættuþáttum í samfélaginu 

(Helgi Gunnlaugsson, 2011). 

4.3 Mögulegar aðferðir forvarna 

Forvarnir eru byggðar á félagsnámskenningu Bandura frá 1986 (Botvin, Doyle og Epstein, 

2009). Til eru þrjú stig forvarna en þau skiptast í almennar forvarnir, sértækar forvarnir og 

einstaklingsforvarnir (Velferðarráðuneytið, e.d. -b). 

Undir almennar forvarnir er almenn fræðsla sem gæti falið í sér að fræða ungmenni í 

almennri kynfræðslu. Þar væri kennt efni sem tengist líffræði, kynsjúkdómum, kynlífi og það 

sem einstaklingar fá vanalega í grunnskóla en dæmi um það er Ástráður, forvarnafélag 

læknanema hér á landi. Þessum flokki forvarna er ætlað að koma í veg fyrir vandamál sem 

geta komið upp. Hámarka á líkur æskilegrar hegðunar í skipulögðu umhverfi þar sem settar 

eru fram skýrar væntingar sem beinast að hegðun. Þessar forvarnir eru ætlaðar öllum 

nemendum (Reykjavíkurborg, 2008; Botvin, Diaz, Epstein og Schinke, 1994; 

Velferðarráðuneytið, e.d. -b). 

Undir sértækar forvarnir fellur sú fræðsla eða vinna sem miðast að sérstökum 

forvörnum en það gæti til dæmis verið forvarnafræðsla sem snýr aðeins að kynlífi unglinga. 

Annar flokkurinn er ætlaður þeim einstaklingum sem bregðast ekki við fyrsta flokki forvarna. 

Einstaklingar sem eru í áhættuhópi og þurfa því meiri stuðning. Það að markvissar forvarnir 

úr fyrsta flokki séu til staðar er grundvöllur fyrir þennan flokk forvarna. Í þessum flokki fara 

fram einföld inngrip þar sem reynt er að ná ákveðnum markmiðum. Markmiðið með þessum 

forvörnum sem innihalda aukinn stuðning er að æskileg hegðun verði algengari og með því 

fylgi aukin lífsgæði unglinga (Reykjavíkurborg, 2008; Cavell, Elledge, Newgent og Ogle, 2010; 

Velferðarráðuneytið, e.d. -b). 

Einstaklingsforvarnir eru svo notaðar til þess að hindra það að einhver ákveðin líðan 

eða ástand versni og er það gert með upplýsingagjöf og stuðningsviðtölum. Þessi flokkur 

beinist að hegðun sem er truflandi, erfið eða hættuleg. Þessar forvarnir sýna mestan árangur 

þegar unnið er markvisst með forvarnarflokka eitt og tvö. Teymi sem tekur einstaklinga sem 

þekkja ákveðinn ungling vel vinnur að því að koma með einstaklingsmiðað inngrip. 

Markmiðið með þessu inngripi er að auka félagsfærni, æskilega hegðun og lífsgæði 

einstaklingsins og draga úr hegðun sem talin er óæskileg. Þessar forvarnir eru unnar 

samkvæmt virknimati og þörfum hvers einstaklings fyrir sig og er mætt með 

einstaklingsmiðaðri stuðningsáætlun (Reykjavíkurborg, 2008; Velferðarráðuneytið, e.d. -b). 

Mikilvægt er að foreldrar sjái um fræðslu til barna sinna (Ólöf Ásta Farestveit og 

Þorbjörg Sveinsdóttir, 2006). Foreldrar gegna lykilhlutverki í kynfræðslu barna sinna en þegar 

að þessum efnum kemur eru foreldrar oft óöruggir við það að tala við börnin sín um þessi 

mál (Rosenthal, Feldman og Edwards, 1998). Óöryggi hjá foreldrum leiðir oft til þess að 

fræðslan sem unglingar þurfa um kynheilbrigði lendi neðarlega í forgangsröðun þeirra en það 

ætti að vera partur af uppeldi einstaklinga eins og aðrir mikilvægir uppeldisþættir (Walker, 

2001). Félagsráðgjafi getur haldið utan um skipulagða fræðslu og námskeið fyrir foreldra 

barna og unglinga. Mögulegt er að vinna með viðhorf og hæfni til að fyrirbyggja að ekki komi 

upp vandamál. Félagsráðgjöf er mikilvægur þáttur sem forvörn til þess að efla kynheilbrigði 

ungs fólks (Sigurlaug Hauksdóttir, 2006). Það að taka umræðu við foreldra um forvarnir er 

nauðsynlegt og mikilvægt  til að auðvelda foreldrum að geta rætt opinskátt um viðkvæm 

málefni við börnin sín (Sigríður Björnsdóttir, 2012). 

Fræðsla og umræða með unglingum heima fyrir tryggir ábyrgari kynlífshegðun og 

einstaklingar byrja oftar en ekki seinna að stunda kynlíf ef foreldrar þeirra hafa frætt þá um 

þessi mál. Verkefnið „Tölum Saman“ sem félagsráðgjafarnir Guðbjörg Edda Hermannsdóttir 

og Sigurlaug Hauksdóttir og mannfræðingurinn Dagbjört Ásbjörnsdóttir sjá um, 

samanstendur af fyrirlestrum og hópavinnu ásamt umræðum fyrir ungmenni og foreldra 

þeirra. Verkefnið er forvarnaverkefni sem styður við samstarf foreldra og skóla til þess að 

hindra neikvæða hegðun unglinga ásamt því að bæta samskipti og skynsama ákvarðanatöku 

þeirra í lífinu. Markmið þeirrar fræðslu er að upplýsa einstaklinga um siðferðisleg gildi ásamt 

því að þeir verði meðvitaðir um þau gildi sem skipta máli til þess að upplifa ánægjulegt kynlíf. 

Einnig er þeim bent á að vera gagnrýnin á þá þætti sem gætu haft neikvæð áhrif á 

kynheilbrigði ungmennanna. Fjallað er um hvaða áhrif klámvæðingin hefur, kynþroski 

unglinga er ræddur ásamt því að tekin er fyrir mótun sjálfsmyndar. Mikilvægt er að koma á 

legg sambærilegri fræðslu samhliða klámvæðingunni sem á sér stað í samfélaginu en ef litið 

er til unglinga hér á landi er kynheilbrigði þeirra ekki nógu gott (Samfok, 2013; Dagbjört 

Ásbjörnsdóttir, Guðbjörg Edda Hermannsdóttir, Sigurlaug Hauksdóttir, 2006-b). 

Grunnskólinn hefur séð um kynfræðslu unglinga en misjafnt er eftir skólum í hvaða 

bekk hún hefst og hver sér um hana. Vaninn er þó að kennarar, hjúkrunarfræðingar skólans 

eða utanaðkomandi aðilar komi að þeirri fræðslu. Lög nr. 25/1975 um ráðgjöf og fræðslu 

varðandi kynlíf, barneignir, fóstureyðingar og ófrjósemisaðgerðir segja til um að fræðsla um 

kynlíf og siðfræði þess sé skylda fræðsluyfirvalda og eigi sá þáttur að vera fastur liður og 

skyldunám í skólum landsins. Kennarar eru þó misjafnlega vel að sér í þessum málefnum og 

getur því verið gott að fá utanaðkomandi aðila til þess að fræða börnin samhliða annarri 

fræðslu skólans (Lovísa Arnardóttir, 2011). 

Ástráður, félag um forvarnastarf læknanema, hefur séð um það síðastliðin ár að koma 

inn í bekki í lífsleiknitímum hjá unglingum og fræða þá um kynlíf og kynheilbrigði. Með þessu 

skapast umræða á jafningjagrundvelli þar sem unglingar fá tækifæri til að tala opinskátt um 

þau efni (Lovísa Arnardóttir, 2011). Læknanemarnir sjá um forvarnir á sviði líkamlegs, 

andlegs og félagslegs kynheilbrigðis. Undir það fellur að leiðbeina ungu fólki í samskiptum og 

umræðum við aðra unglinga ásamt samskiptum á milli unglinga og fullorðinna. Unglingunum 

er kennt að bera virðingu fyrir öðrum einstaklingum sem kynverum og er það gert til þess að 

draga úr kynferðislegu ofbeldi (Ástráður, e.d.). Mikil þörf er á kynheilbrigðisþjónustu fyrir 

ungt fólk og gæði hennar skiptir megin máli (Lovísa Arnardóttir, 2011). 

Evrópuráðið gerði samning sem fjallar um varnir gegn kynferðislegri misnotkun og 

misneytingu gegn börnum sem Ísland er nú aðili að. Verkefnið Fáðu Já! var gert í samræmi 

við ákvæði samninga Evrópuráðsins (Mennta- og menningarmálaráðuneyti, 

Innanríkisráðuneyti og Velferðarráðuneytið, 2012). Sú leið sem farin er í verkefninu Fáðu já! 

er að færa ábyrgð ofbeldis frá brotaþola til geranda og er því ábyrgðin sett á réttan stað. 

Fáðu já! verkefnið leitast við að draga mjög skýr mörk milli kynlífs og ofbeldis og byggir það 

umræðuna helst á því að eiga opin samskipti. Þau samskipti byggja á því að geta tjáð hvað 

maður vill eða vill ekki í kynlífi. Þau leggja áherslu á það að til þess að vera viss um hvort 

aðilar séu tilbúnir til að stunda kynlíf þurfi þeir að hafa samþykki og að fá já (Mennta- og 

menningarmálaráðuneyti, Innanríkisráðuneyti og Velferðarráðuneytið, 2012). 

5. Félagsráðgjöf 

Starfsgreinin félagsráðgjöf varð til um aldamótin nítjánhundruð. Rætur hennar má rekja til 

kristilegra góðgerðafélaga ásamt umbótahreyfinga sem störfuðu á þeim tíma innan Evrópu 

en í þá daga var það hlutverk fjölskyldunnar að annast þá einstaklinga innan fjölskyldunnar 

sem ekki gátu séð fyrir sér upp á eigin spýtur (Ása Fanney Þorgeirsdóttir, Jóna Eggertsdóttir 

og Rannveig Gunnarsdóttir, e.d.). Tvær bandarískar hreyfingar sem áttu þátt í því að mynda 

félagsráðgjöf sem starfsgrein skutu rótum á 20. öldinni. Í fararbroddi við myndun 

greinarinnar var Jane Addams sem lagði kapp á það að huga að félagslegum umbótum frá 

árunum 1890-1915. Með því starfi uppgötvaði Jane Addams gildi eins og félagslegar 

hreyfingar í málefnum líkt og fátækt og óréttlæti í samfélaginu og vann statt og stöðugt að 

því að reyna bæta úrræði samfélagsins í garð þeirra sem minna máttu sín (Lundbland, 1995). 

Félagsráðgjöf hefur verið mannréttindastarfsgrein frá upphafi og meginmarkmið hennar 

hefur verið að líta til verðmæta allra mannvera. Eitt af aðalmarkmiðum félagsráðgjafa er að 

huga að jafnræði allra félagslegra stofnana og bjóða fólki upp á aðstoð þar sem að leiðarljósi 

er öryggi og þróun en sá sem þiggur aðstoðina viðhaldi ávallt virðingu sinni (Healy, 2008). 

Félagsráðgjafar aðstoða við það að skapa nýja hugmyndafræði sem tengist félagslegri 

velferðarþjónustu þar sem sú þjónusta er byggð sérstaklega fyrir fagfólk í greininni. Með 

færni og þekkingu á því sviði er hægt að bjóða upp á skilvirka félagslega þjónustu í því 

upplýsta samfélagi sem við búum í nú á dögum (Lundbland, 1995). Núna er félagsráðgjöf 

skipt í svið og sinnir ýmsum hlutverkum og verkefnum. Saga félagsráðgjafar sýnir okkur að sú 

þróun sem heldur áfram í samfélaginu í félagsráðgjafarþjónustu á bara eftir að verða 

fjölbreyttari í framtíðinni. Það að líta til sögulegs efnis er gott til að nota sem hjálpartæki við 

myndun og þróun starfsgreinarinnar (Germain og Hartmann, 1980). 

Það fyrsta sem kom fram hér á landi tengt félagsráðgjöf var skipulag framfærslu og 

félagsmála. Þeir einstaklingar sem lögðu til að félagsráðgjafarmenntun yrði tekin upp 

hérlendis voru fulltrúar stofnana líkt og innan borgar og sveitarfélaga og við sjúkrahús 

landsins en þar hafa félagsráðgjafar unnið frá upphafi og til dagsins dag (Félagsráðgjafafélag 

Íslands, e.d. -a). Félagsráðgjafar eru vel í stakk búnir til að sinna verkefnum á sviði fræðslu og 

kynlífsráðgjafar fyrir ungmenni og börn, bæði á heilsugæslum eða annarsstaðar, til að nefna 

skólum (Sigurlaug Hauksdóttir, 2006). Lykilhlutverkið í almennum forvörnum er að hafa 

fagfólk sem vinnur með börnum þegar á að stöðva ofbeldi gegn börnum og unglingum 

(Petrína Ásgeirsdóttir og Margrét Júlía Rafnsdóttir, 2011). 

5.1 Félagsráðgjöf og fræðsla 

Kynheilbrigði ungs fólks nú á dögum er ábótavant. Ungt fólk á ekki að þurfa að upplifa 

neikvæðar afleiðingar af erfiðri kynlífsreynslu og til þess að koma í veg fyrir það er hægt að 

grípa til betri kynfræðslu og upplýsingagjafar (Sigurlaug Hauksdóttir 2006). Eitt af settum 

markmiðum fyrir félagsráðgjafa er að vinna við að finna lausn á félagslegum vandamálum og 

reyna að koma í veg fyrir félagslegt ranglæti. Í siðareglum félagsráðgjafa um ábyrgðar- og 

hæfnisskyldur er kveðið á um að félagsráðgjafi stundi fræðslustörf samkvæmt 9. grein í þeim 

reglum. Í 12. grein sömu reglna er kveðið á um að félagsráðgjafi sýni frumkvæði og 

framkvæmi nýjar hugmyndir og er félagsleg skylda hans að miðla þekkingu sinni eins víða og 

hægt er samkvæmt 16. grein (Félagsráðgjafafélagið e.d. -b). Félagsráðgjafar vinna með það 

að leiðarljósi að hafa heildræna sýn og vinna út frá öllum þáttum svo sem andlegum, 

líkamlegum og félagslegum til að finna úrræði. Félagsráðgjafar búa yfir þeirri sérstöðu að líta 

til þess að hver og einn einstaklingur sé einstakur og hafi sínar einstöku þarfir og veita því 

einstaklingsmiðaða aðstoð með til dæmis sjálfstyrkingu og sjálfshjálp þó svo að fræðsla um 

kynheilbrigði sé vanalega ætluð hópum unglinga (Sigurlaug Hauksdóttir, 2006). Í starfsreglum 

fagdeilda félagsráðgjafa í barnavernd kveður einnig um í 4. grein að mikilvægt sé að stuðla að 

forvörnum með aukinni fræðslu fyrir börn og unglinga (Félagsráðgjafafélagið e.d. -c). 

Félagsráðgjafar þekkja mikið inn á svið barnaverndar og eru oft sérfræðingar í að 

vinna á sviði barna og ungmenna. Sérfræðiþekking félagsráðgjafans er nýtt sem grunnur að 

allri vinnu sem félagsráðgjafi vinnur að og úrræðum tengdum henni (Félagsráðgjafafélagið, 

e.d. -d). Með því að nýta stöðugildi félagsráðgjafa sem fræðsluaðila til unglinga er verið að 

styrkja faglegan bakgrunn fræðslunnar og er þá hægt að veita betri þjónustu í fræðslu til 

ungmenna. Til þess að ná sem bestum árangri er mikilvægt fyrir aðrar sérfræðistéttir sem og 

félagsráðgjafa að vinna saman að sameiginlegu markmiði og nálgast einstaklinga á 

heildrænan og fjölþættan hátt. Félagsráðgjöf er mikilvægur þáttur sem forvarnaaðili til þess 

að efla kynheilbrigði ungs fólks. Allir félagsráðgjafar eru bundnir þagnarskyldu eins og hver 

annar sérfræðingur sem fæst við vinnu með einstaklingum. Þeir kunna skil á löggjöf, 

réttindamálum fólks og hinu félagslega kerfi sem gengið er út frá hérlendis. Félagsráðgjafi er 

fær í viðtalstækni, styrkingu í umhverfi unglings, vinnu í ráðgjöf, stuðningi, meðferð og 

fræðslu fyrir einstaklinga, fjölskyldur þeirra, pör og aðra hópa (Sigurlaug Hauksdóttir, 2006).  

Í starfslýsingu félagsráðgjafa í skólum kveður á um að skólafélagsráðgjafinn vinni með 

heildarsýn að leiðarljósi með þeim sem koma að skólakerfinu, nemendum, kennurum og 

fjölskyldum svo eitthvað sé nefnt (Guðrún Helga Sederholm, 1999). Tekin eru dæmi um 

hvernig sé hægt að sinna þeirri skyldu og er það til dæmis með því að hafa fræðslu í 

forvarnaskyni og að vinna að þróunarverkefnum (Félagsráðgjafafélagið e.d. -e). 

Félagsráðgjafar í skólum kljást við allskonar verkefni, allt frá persónulegri ráðgjöf til forvarna 

(Félagsráðgjafafélagið, e.d -d). Félagsráðgjafi sem vinnur í skóla leggur áherslu á að hjálpa 

nemendum skólans að mæta hindrunum og minnka líkur á því að þær hindranir hafi áhrif á 

þá (Guðrún Helga Sederholm, 1999). Félagsráðgjafi bendir á áherslur eða atriði sem þarf að 

athuga betur og í samráði við skólastjórnendur vinnur hann að forvarnarstarfi sem telst við 

hæfi til þess að bæta aðstæður. Skólafélagsráðgjafar hjálpa við stefnumótun í málefnum sem 

varða börn og ungmenni á öllum skólastigum. Félagsráðgjafi tekur einnig þátt í mótun þeirra 

forvarnaáætlana sem á að taka fyrir og reyna að bæta hverju sinni (Félagsráðgjafafélagið, 

e.d. -d). Einnig getur félagsráðgjafi í skólum verið með foreldraráðgjöf ef þörf er á, þar fer 

fram uppeldisráðgjöf til foreldra sem miðast að því að gæta hagsmuna nemenda (Guðrún 

Helga Sederholm, 1999). Grunnskólinn er sú stofnun sem nær til allra barna og til að berjast 

gegn kynferðislegu ofbeldi þarf að hafa átak sem menntastofnanir taka þátt í 

(Velferðarráðuneytið, e.d. -a). 

Mikilvægt er að tengsl séu á milli félagsráðgjafa sem vinna í mismunandi starfstéttum 

innan hópa en það getur auðveldað samstarf töluvert (Sigurlaug Hauksdóttir, 2006). 

Félagsráðgjafar eru sérhæfðir innan heilsugæslu í því að tengja saman mismunandi 

þjónustukerfi. Það að hafa félagsráðgjafa inni á heilsugæslu eykur félagslegar bjargir íbúa og 

ýtir undir betra félagslegt heilbrigði (Sveindís Anna Jóhannsdóttir, 2006). 

Í landskönnun sem framkvæmd var af Sóley S. Bender 1996 þar sem viðhorf 

einstaklinga á aldrinum 17-20 ára til sérhæfðar þjónustu við unglinga voru skoðuð kom fram 

að þátttakendur vildu sjá lækna, hjúkrunarfræðinga og félagsráðgjafa vinna í slíkri þjónustu 

og fræðslu. Þau vildu að boðið væri upp á ráðgjöf og fræðslu um hin ýmsu mál tengd 

kynheilbrigði og aðstoð við það að hjálpa unglingum við að taka réttar ákvarðanir í sambandi 

við kynlíf og það að stuðla að heilbrigðara kynlífi þessara einstaklinga. Kynheilbrigði er einn 

þáttur af heilbrigði landsmanna og tekur heilsugæslan þátt í því að sinna því hlutverki. 

Heilsugæslan gæti verið góður vettvangur til þess að vinna að forvörnum. Hægt væri að 

bjóða upp á fræðslu, upplýsingar og ráðgjöf fyrir unglinga og foreldra þeirra í tengslum við 

kynheilbrigði. Þá er mikilvægt að félagsráðgjafi taki þátt í því þar sem menntun hans og 

reynsla á að nýtast vel í að taka á þeim erfiðleikum hjá unglingum og foreldrum þeirra sem 

geta komið upp (Sigurlaug Hauksdóttir, 2006). Félagsráðgjafar á kvennasviði hafa í gegnum 

tíðina verið virkir þátttakendur í mótun forvarnastarfs en sú vinna hefur falist í því að sinna 

fræðslustarfi í fullorðinsfræðslu og svo fræðslu fyrir unglinga um kynlíf, getnaðarvarnir og 

barneignir. Þessi hópur félagsráðgjafa hefur átt frumkvæði í fræðslu- og útgáfustarfsemi sem 

stuðlar að opinni og aukinni umræðu um kynheilbrigðismál (Guðbjörg Edda Hermannsdóttir 

og Svava Stefánsdóttir, 2006). Félagsráðgjafar hér á landi hafa verið að sinna starfi á 

unglingamóttökum innan heilsugæslustöðva en þar er reynt að ná til unglinga og vandamála 

sem þeir glíma við. Rætt er við unglinga um hvað felst í því að lifa heilbrigðu kynlífi og unnið 

er að því að bæta kynheilbrigði þeirra með margvíslegum forvarnaúrræðum. Að hafa 

starfandi félagsráðgjafa á heilsugæslustöðvum getur komið til móts við þarfir ungs fólks og 

stuðlað að því að þau stundi heilbrigt kynlíf ef unglingar fá viðeigandi stuðning og fræðslu frá 

félagsráðgjafa (Sigurlaug Hauksdóttir, 2006). 

Talið er að mikilægt sé að heilsugæslustöðvar og unglingamóttökur sjái um fræðslu til 

unglinga sem sækja þá staði og eru félagsráðgjafar vel í stakk búnir til þess að sinna störfum 

innan þessa sviðs og einnig á fleiri stofnunum sem tengjast unglingum. Sú sértæka nálgun 

sem félagsráðgjafar nota með áherslu á kerfisnálgun og tengslanet er mikilvægur þáttur í 

þessu samhengi en félagsráðgjafar vinna að því að samvinna sé til staðar á milli stofnana eins 

og skóla, félagsmiðstöðva, félagsþjónustu og heilsugæslu (Sigurlaug Hauksdóttir, 2006). 

Niðurstöður/ Lokaorð 

Lög og samningar kveða á um að vernda eigi börn frá kynferðisofbeldi. Í Lanzarote-

samningnum er kveðið á um að ein leið til að koma í veg fyrir kynferðislega misnotkun á 

börnum sé með því að einstaklingar sem gætu framið refsiverð brot gegn börnum hafi 

aðgang að forvarnaáætlunum eða öðrum skilvirkum ráðstöfunum sem byggðar eru á 

áhættumati (Evrópuráðið, 2007). Einnig er kveðið á um að hafa áætlanir til að fyrirbyggja að 

börn séu kynferðislega misnotuð. Ísland hefur skrifað undir Lanzarote-samninginn og hefur 

þess vegna skyldu til að byggja upp forvarnaáætlun sem snýr að því að koma í veg fyrir að 

börn séu beitt kynferðislegu ofbeldi og að hugsanlegir gerendur fái viðeignandi forvarnir 

áður en þeir brjóta gegn börnum. Ef gerendum fjölgar ekki, hefur það þau keðjuverkandi 

áhrif að þolendum fjölgar ekki heldur sem minnkar tíðni á kynferðisofbeldi gegn börnum sem 

er aðal atriði Lanzarote-samningsins (Evrópuráðið, 2007). 

 

Lagt var upp með þrjár rannsóknarspurningar í byrjun ritgerðar og hér að neðan verður gert 

grein fyrir þeim. 

 

1. Hefur klámnotkun unglinga áhrif á kynheilbrigði þeirra og getur hún leitt til þróunar 

barnagirndar eða að barnaníð eigi sér stað? 

 

Spurningin er tvíþætt og því munum við gera grein fyrir henni samkvæmt því. Til að byrja 

með ætlum við að svara spurningunni hvort klámnotkun geti haft áhrif á kynheilbrigði 

unglinga. 

Unglingsárin hér á landi eru talin vera þrettán til átján ára en á þeim tíma er mikið að 

breytast í lífi unglinga (Ólöf Ásta Farestveit og Þorbjörg Sveinsdóttir, 2006). Á þessum árum 

eru einstaklingar að umbreytist úr barni yfir í fullorðinn einstakling og á sama tíma er 

einstaklingur að læra á kynímynd sína og móta hana (Beckett og Taylor, 2010). Á 

unglingsaldri byrja einstaklingar oft að skoða klám en unglingar eru oftar en ekki óþroskaðir, 

ómótaðir og kynhneigð þeirra er jafnvel ekki alveg föst í skorðum. Á sama tíma eru þeir að fá 

mikið af röngum eða ófullnægjandi upplýsingum eftir klámáhorf þegar leitað er eftir 

upplýsingum um kynlíf í gegnum klám (Rich, 2010. Í Ólafur Örn Bragason, 2011). Klám stuðlar 

að óeðlilegu viðhorfi til kynlífs (Anna Kristín Newton og Þórarinn Viðar Hjaltason, 2011). 

Albert Bandura sýndi í rannsókn sinni að hegðun er lærð. Hann telur börn og unglinga læra 

hegðun í gegnum fyrirmyndir og það sem einstaklingar læra geta þeir notað í svipuðum 

aðstæðum og þeir sáu atburðinn fyrir (Bandura, 1963). Auðveldara er nú en áður að komast í 

klámefni og með tilkomu veraldarvefsins eru miklar breytingar á því mynstri og þeim 

tengslum sem eru milli unglinga og kláms (Flood, 2007). Rannsóknir hafa sýnt að klámefni 

hefur mikil áhrif á unglinga þar sem þá langar að gera það sem þeir sjá í klámi en niðurstöður 

rannsókna sýna einnig að stór hluti þeirra einstaklinga sem notar klám á unglingsaldri byrji 

fyrr að stunda kynlíf (Guðbjörg Hildur Kolbeins, 2007). Í dag eru drengir að alast upp við 

miður góðar fyrirmyndir grófs kláms sem getur haft ýmsar afleiðingar í för með sér. Nú hefur 

verið talið að klámiðnaðurinn geti haft áhrif á kynhneigð einstaklinga. Klámiðnaðurinn er 

talin stýra því hvernig við nálgumst kynlíf og er hannaður til þess að selja og markhópurinn 

eru unglingar (G. Dines munnleg heimild, 16. október 2012; Dines, 2010). 

Það eru sýnileg dæmi um að klám sé að hafa áhrif á kynheilbrigði unglinga nú á 

dögum. Ekki er eins auðvelt að sýna fram á að klám hafi áhrif á að einstaklingar þrói með sér 

barnagirnd eða að barnaníð eigi sér stað vegna áhorfsins. Ekki höfum við fundið rannsóknir 

sem segja svart á hvítu að klám og ábótavant kynheilbrigði geti leitt til þess að einstaklingar 

þrói með sér barnagirnd eða fremji barnaníð. En ef við drögum saman það sem við höfum 

fjallað um hér í ritgerðinni eru nokkrar vísbendingar sem benda til þess að það gæti verið 

tenging á milli þess að klám geti leitt til að einstaklingar fremji barnaníð eða þrói með sér 

barnagirnd. 

Þetta gæti haft það í för með sér að brot verði framin en við teljum ekki að allir sem 

horfi á klám leiðist út í það að brjóta gegn barni. Hversu margir þurfa að verða fyrir áhrifum 

svo að það sé tekið til greina að þetta sé einn áhrifaþáttur? 

 Ef gengið er út frá því að einstaklingar fæðist ekki barnaníðingar (G. Dines munnleg 

heimild, 16. október 2012; Anna Kristín Newton munnleg heimild, 24. janúar 2013; Berk, 

2004) og það að brjóta gegn barni komi til vegna áhrifa margra víxlverkandi þátta, að ekki sé 

til ein uppskrift hvers vegna brot gegn barni sé framið og að um sé að ræða mismunandi 

aðdraganda að brotum (Ward og Bech, 2006) væri hægt að skoða hvort klám sé ekki einn af 

þessum áhrifaþáttum eða geti verið einn aðdragandi brotanna og hvort það ýti undir 

röskunina barnagirnd. Vísbendingar benda til þess að það sé einhver tenging þar á milli.  

Stundum er um eitt tilvik að ræða þegar brotið er gegn barni (Ólöf Ásta Farestveit og 

Þorbjörg Sveinsdóttir, 2006). Ef aðeins er um eitt tilvik að ræða, hvaðan kom hugmyndin? 

Gerendur kynferðisofbeldis eru í flestum tilvikum karlkyns (Anna Kristín Newton og Þórarinn 

Viðar Hjaltason, 2011; Harvard Medical School, 2010) og eru karlmenn einnig að horfa á 

meira klám í meira mæli en konur (Nordic Youth Research, 2010). 

Hall og Hirsmann (1991) settu fram þá kenningu að einstaklingar sem fremja 

kynverðisbrot geri það vegna félagslegra og samfélagslegra þátta og getur klám mögulega 

fallist undir það. 

Marshall (2003) segir að það að girnast börn sé afbrigðileg kynferðisleg löngun og það 

barnaklám sem til er í dag ýti undir óheilbrigðar kynferðislegar langanir hjá þeim sem á það 

horfa. Einnig má benda á það að einstaklingar með barnagirnd eiga það til að réttlæta gjörðir 

sínar að brjóta gegn barni samkvæmt flokkunarkerfi DSM-IV en einnig hefur Russell (1993) 

sýnt fram á að klám getur verið notað til þess að grafa undan mótþróa eða réttlæta gjörðir. 

Einnig viljum við benda á nýja flokkunarkerfið DSM-V sem tekur við af DSM-IV 

flokkunarkerfinu tekur sérstaklega mið af því að það að nota barnaklám í sex mánuði eða 

lengur geti verið einkenni barnagirndar. Einnig hefur DSM-V fært skilgreininguna á 

barnagirnd og hækkað aldur viðmiðsins sem var til staðar í gamla flokkunarkerfinu og er þar 

kominn nýr flokkur sem fellur undir aldurinn 11-14 ára (Harvard Medical School, 2010). 

Spurning er hvort að þróun skilgreiningarinnar í DSM-V sé að haldast í hendur við hina hröðu 

þróun klámvæðingar og því sem klámvæðingin hefur upp á að bjóða í dag. Líta má til þess að 

algengasti flokkurinn innan kláms í dag er sá flokkur sem höfðar til þess að unglingar séu 

taldir kyntákn. Klámið er kallað unglingaklám eða „teenageporn“ (Millward, 2013). Ekki má 

leika í klámmynd nema hafa náð 18 ára aldri og að líta út fyrir að hafa náð þeim aldri en 

aðilar í klámiðnaðinum hafa reynt að fá þeim lögum breytt, sem sýnir að klámiðnaðurinn er 

að byggja það upp að hafa tiltækilegt klám sem höfðar til þess að karlmenn horfi á stúlkur 

sem eru undir 18 ára aldri og falli undir skilgreininguna að teljast að vera barn. Barnaklám er 

að verða algengara og hefur framleiðsla og dreifing á því aukist og er það talið auka 

brotatíðni því neytendum fjölgar. Verið er að ýta neytendum kláms frekar að barnaklámi (G. 

Dines munnleg heimild, 16. október 2012). Skilin milli barnakláms og fullorðinskláms verða 

óljósari og rannsóknir hafa sýnt að menn sem höfðu brotið gegn börnum hefðu stundað að 

horfa á klám áður en þeir brutu af sér (G. Dines munnleg heimild, 16. október 2012; 

Wheeler, 1997. Í Seto, 1999). Rannsóknir hafa einnig leitt að því að menn sem höfðu 

misnotað börn kynferðislega höfðu byrjað að skoða barnaklám og brotið á börnum 

kynferðislega innan árs frá upphafi áhorfsins (Dines, 2010). Internetið hefur leitt til þess að 

framleiðsla og dreifing á barnaklámi hefur aukist og einnig kynferðislegt ofbeldi á börnum og 

neytendum á barnaklámi fjölgar og einnig brotamönnum (Petrína Ásgeirsdóttir og Margrét 

Júlía Rafnsdóttir, 2011). Einnig má ekki gleyma því að sú staðreynd að barnaklám sé til, sýnir 

að það er verið misnota börn kynferðislega (Petrína Ásgeirsdóttir og Margrét Júlía 

Rafnsdóttir, 2011).  

2. Getur inngrip með fræðslu um kynheilbrigði á unglingsaldri spornað gegn því að 

einstaklingar þrói með sér kynfrávik eða kynferðislega löngun til barna? 

 

Hugtakið kynheilbrigði er þegar einstaklingur getur átt unaðslegar, öruggar kynlífsupplifanir, 

lausar við þvinganir, mismunun og ofbeldi og er mikilvægt að grundvöllur sé til staðar til þess 

að viðhalda kynferðislegum rétti einstaklinga svo að heilbrigð kynhegðun sé til staðar (World 

Health Organization, 2006). Myndmiðlar eru farnir að fræða ungt fólk um kynlíf en á stuttum 

tíma hefur markaðssetning á kynlífi aukist til muna. Það að fjölmiðlar og klám sjái um 

kynfræðslu unglinga getur leitt til þess að unglingar og börn fái mjög misvísandi skilaboð, 

ranghugmyndir og viti ekki hvað er eðlilegt eða óeðlilegt í kynlífi þar sem fyrirmyndirnar eru 

ekki góðar (Dagbjört Ásbjörnsdóttir, Guðbjörg Edda Hermannsdóttir, Sigurlaug Hauksdóttir, 

2006- a og b). Mikilvægt er að unglingar lifi heilbrigðu kynlífi en ýmis forvarnarúrræði eru til 

svo hægt sé að bæta kynheilbrigði þeirra. Kynfræðsla er mjög mikilvæg fyrir börn og unglinga 

og stuðlar sú fræðsla að kynheilbrigði þeirra. Mikilvægt er að fræðsla sé notuð til þess að 

fyrirbyggja kynferðislegt ofbeldi (Ólöf Ásta Farestveit og Þorbjörg Sveinsdóttir, 2006). Mikið 

forvanargildi er í því að notaðar séu margskonar og mismunandi leiðir til að ná til sem flestra 

unglinga og grípa inn í þegar það þarf (Sigurlaug Hauksdóttir, 2006). 

Fræðimenn telja mikilvægt, til lengri tíma litið, að huga að því að reyna að fækka 

kynferðisafbrotum gegn börnum en til þess að svo geti orðið þarf að huga að forvörnum. 

Uppalendur og börnin þeirra þurfa að fá viðeigandi fræðslu um kynhegðun og kynheilbrigði. 

Mikilvægt er að gripið sé fljótt inn í hegðun sem talin er óviðeigandi svo hægt sé að minnka 

líkur á því að hún festi sig í sessi og verði að afbrigðilegum kynlöngunum sem seinna meir 

geta leitt til kynferðisbrota gegn börnum (Anna Kristín Newton og Þórarinn Viðar Hjaltason, 

2011). Enginn fæðist kynferðisafbrotamaður og er því hægt að grípa inn í áður en brot eru 

framin (G. Dines munnleg heimild, 16. október 2012; Anna Kristín Newton munnleg heimild, 

24. janúar 2013; Berk, 2004). 

Mikið hefur verið í umræðunni í samfélaginu að sú klámvæðing sem þróast hefur, hafi 

mikil áhrif á ungmenni þar sem þau eru þroska- og varnarlaus og mjög berskjölduð fyrir efni 

líkt og klámi. Unglingar eru í sérstakri hættu fyrir efninu (Papadopoulos, 2010). Klámvæðing 

og boðskapur sem fylgir henni er óraunhæfur, ofbeldisfullur og eru viðhorf til kynjanna og 

kynlífs á milli þeirra brengluð og niðurlægjandi. Gildismat unglinga getur breyst út frá klámi 

það getur haft mótandi áhrif á þá og fylgt þeim út í lífið. Mjög mikilvægt er að gripið sé inn í 

þróun sem þessa og opin umræða um slík málefni eru mjög þörf á tímum sem þessum 

(Sigurlaug Hauksdóttir, 2006). Mikilvægt er að sjónum sé beint að forvörnum vegna 

klámefnis svo það dragi úr skaða á þeim hugmyndum sem einstaklingar hafa í sambandi við 

kynhegðun (Ólafur Örn Bragason, 2011). 

 Foreldrar geta átt hlut í því að leiðrétta rangar hugmyndir sem unglingar hafa lært í 

gegnum klámáhorf með því að ræða kynlíf og samskipti milli einstaklinga við börnin sín. 

(Rosenthal, Feldman og Edwards, 1998). Rannsóknir hafa sýnt að unglingar telja sjálfir að 

klám sé slæmt fræðsluefni en klám er talið hafa áhrif á alla einstaklinga sem á það horfa. 

Fram hefur komið að unglingar vilji meiri kynfræðslu í skólum og þeir vildu helst fá 

utanaðkomandi aðila í það að sinna þeirri fræðslu en sú fræðsla sem boðin er í dag þarf að 

taka mið af báðum kynjum svo allir geti skilið og tjáð sig um málefnið (Andrea J. Ólafsdóttir 

og Hjálmar G. Sigmarsson, 2006). Rannsóknir hafa sýnt að hægt sé að draga úr 

kynferðisbrotum með forvörnum sem snúa að áhættuþáttum í samfélaginu (Helgi 

Gunnlaugsson, 2011). Margskonar fræðsla líkt og Ástráður, Fáðu já! og Tölum saman  eru 

skref í rétta átt (Lovísa Arnardóttir, 2011; Mennta- og menningarmálaráðuneyti, 

Innanríkisráðuneyti og Velferðarráðuneytið, 2012; Samfok, 2013; Dagbjört Ásbjörnsdóttir, 

Guðbjörg Edda Hermannsdóttir, Sigurlaug Hauksdóttir, 2006 -b). 

3. Eru félagsráðgjafar vel í stakk búnir til að sinna fræðslu um kynheilbrigði unglinga? 

 

Samkvæmt siðareglum félagsráðgjafa er eitt af markmiðum þeirra að finna lausnir á 

félagslegum vandamálum og ábótavant kynheilbrigði unglinga fellur líklega undir það að vera 

félagslegt vandamál. Siðareglurnar segja að félagsráðgjafar eigi að sýna frumkvæði og 

framkvæma nýjar hugmyndir ásamt því að búa til úrræði. Félagsráðgjafar þekkja vel inná svið 

barnaverndar og eru því margir sérfræðingar að vinna á þeim sviðum sem tengjast börnum 

og unglingum (Félagsráðgjafafélagið, e.d.- d). Þegar stöðugildi félagsráðgjafa er nýtt til 

fræðslu er fræðslunni gefinn faglegur bakgrunnur sem veitir betri þjónustu í fræðslu til 

ungmenna (Sigurlaug Hauksdóttir, 2006). Félagsráðgjafar vinna oftast á heildrænan og 

fjölþættan hátt en það getur bætt árangur fræðslunnar. Félagsráðgjöf er mikilvægur þáttur 

sem forvörn til þess að efla kynheilbrigði ungs fólks og er félagsráðgjafi fær til þess að fara 

með fræðslu fyrir einstaklinga, unglinga og fjölskyldur þeirra (Sigurlaug Hauksdóttir, 2006). 

Verkefni á sviði fræðslu og kynlífsráðgjafar innan skóla eða heilsugæslna eru verkefni sem 

henta félagsráðgjöfum vel. Til þess að unglingar upplifi ekki neikvæðar afleiðingar af erfiðri 

kynlífsreynslu er hægt að grípa til betri kynfræðslu og upplýsinga til ungs fólks. Félagsráðgjafi 

hefur margt til brunns að bera til þess að starfa með unglingum en hann gæti til dæmis 

starfað innan grunnskóla og aðstoðað einstaklinga sem og hópa innan skólans við að kljást 

við allsskonar verkefni, allt frá persónulegri ráðgjöf til forvarna fyrir hópa 

(Félagsráðgjafafélag Íslands, e.d.- d.; Guðrún Helga Sederholm, 1999). Skólafélagsráðgjafinn 

vinnur að forvarnastarfi sem tekur mið af því að bæta aðstæður nemenda í samstarfi við 

skólastjórnendur. Skólafélagsráðgjafar leggja áherslu á að hjálpa nemendum að mæta 

hindrunum og minnka líkur á að þær hindranir sem upp geta komið hafi áhrif á 

einstaklinginn. Skólafélagsráðgjafi getur einnig séð um fræðslu fyrir foreldra ef talin er þörf á 

til að bæta hagsmuni nemanda. Skólafélagsráðgjafinn er mjög góður aðili til þess að fræða 

um kynheilbrigði því hann vinnur í grunnskólum landsins en grunnskólinn nær til allra barna 

og talið er að sú stofnun þurfi að taka virkan þátt ef berjast eigi gegn kynferðislegu ofbeldi 

gegn börnum (Félagsráðgjafafélag Íslands, e.d.- d.; Guðrún Helga Sederholm, 1999). 

Félagsráðgjafar henta líka vel til að vera inn á heilsugæslu sem fræðsluaðilar fyrir unglinga en 

það eykur félagslegar bjargir íbúa ásamt því að ýta undir bættara félagslegt heilbrigði 

(Sveindís Anna Jóhannsdóttir, 2006). Í rannsókn á unglingum kom fram að þeir vildu að boðið 

væri upp á þjónustu sem innihéldi bæði ráðgjöf og fræðslu um kynheilbrigði og aðstoð við þá 

vegna ákvarðanatöku í tengslum við kynlíf og að stuðlað væri að heilbrigði þeirra (Sóley S. 

Bender, 1996). Menntun og reynsla félagsráðgjafa nýtist vel í að sinna þesskonar fræðslu en 

hér á landi hafa félagsráðgjafar verið að sinna þessháttar fræðslu og margvíslegum 

forvarnarúrræðum. Starfandi félagsráðgjafar á heilsugæslustöðvum geta komið til móts við 

þarfir unglinga og stuðlað að því að þeir stundi heilbrigt kynlíf. Þarft er að líta til siðferðis og 

upplýsingaskyldu fjölmiðla, styrkingu til foreldra til þess að tala um kynheilbrigði við börnin 

sín (Sigurlaug Hauksdóttir, 2006). Félagsráðgjafar eru vel í stakk búnir til þess að sinna 

störfum innan þessa sviðs og á öllum þeim stofnunum sem tengjast unglingum. Þar má segja 

að félagsráðgjafi sé mjög hentugur í að fræða fólk um kynheilbrigði og ekki síst miða fræðslu 

sinni til unglinga (Sigurlaug Hauksdóttir, 2006). 

Umræður 

Eftir að hafa setið hádegisfund í Háskólanum í Reykjavík þar sem fjallað var um gerendur í 

kynferðisbrotum gegn börnum, þar sem umræðan snérist um mál byggð á bókinni Hinn 

launhelgi glæpur kom upp í huga okkar hversu mikilvægt væri að umræðan væri að opnast í 

samfélaginu um gerendur kynferðisbrota gegn börnum. Það vill enginn brjóta gegn börnum. 

Við sáum hvað margt er orðið gott í sambandi við áætlanir sem snúa að því hvað tekur við 

þegar kynferðisbrot hafa átt sér stað. Það er skref í rétta átt að yfirveguð umræða um 

gerendur eigi sér stað svo að gerendur geti áttað sig á því að þeir þurfi viðeigandi meðferð. 

Hér á landi hefur tíðkast að beina sjónum að þolendum og hvernig megi hjálpa þeim eftir að 

brot hefur átt sér stað. Okkar hugmynd eftir skrif þessarar ritgerðar er sú að einnig mætti 

beina sjónum að gerendum og að skoða mætti hvort hægt sé að fækka mögulegum 

gerendum þar sem liggur í augum uppi að ef gerendum fækkar þá fækkar þolendum einnig. 

Á fundi okkar með Önnu Kristínu Newton, sálfræðingi sem hefur starfað í málum 

gerenda í áraraðir fengum við nokkrar vísbendingar um hvað kynheilbrigði unglinga í dag á í 

hættu. Eftir að hafa skoðað rannsóknir um málefnið fengum við staðfestingu á því. Við 

teljum að hætta sé á að kynheilbrigði unglinga sé í hættu miðað við þá þróun sem orðið 

hefur í klámi. Klám er að verða grófara og sú þróun bendir til að það gæti haft áhrif á 

kynheilbrigði fólks. Á fyrirlestri Gail Dines í Háskóla Íslands kom hún með athyglisverðan 

punkt um að klámiðnaðurinn hafi í raun meiri áhrif á okkur en við gerum okkur grein fyrir. Ef 

við lítum til dæmis á það sem hún setti fram í fyrirlestri sínum að tískuiðnaðurinn stjórni því 

sem við klæðumst, þá stjórnar klámiðnaðurinn því hvernig við högum okkur í kynlífi. Við 

höfðum kannski ekki gert okkur grein fyrir því að klámiðnaðurinn hafi svo mikil áhrif eins og 

hann virðist gera. Talið er að enginn sé ónæmur fyrir klámi þó svo að einstaklingar séu 

meðvitaðir um að það hafi skaðleg áhrif. 

Mikilvægt er að byggja upp fræðslu sem sýnir réttar upplýsingar sem byggja á 

áreiðanlegum rannsóknum um hvaða áhrif klám getur haft á unglinga. Fram hefur komið að 

klám hefur mikil áhrif á kynheilbrigði unglinga hér á landi því að aðgengi unglinga að 

klámtengdu efni er auðvelt í upplýsingasamfélagi nútímans. Það að fræða einstaklinga um 

neikvæð áhrif kláms getur stuðlað að kynheilbrigði ungs fólk sem getur haft áhrif á það hvort 

brotið verði gegn börnum og einnig hvort einstaklingar þrói með sér barnagirnd. Við teljum 

að ef einstaklingar vissu hvað klám getur haft skaðleg áhrif myndi það líklega frekar sleppa 

því að horfa á klámefnið. Ef þú hefur tilhneigingu til þess að þróa með þér barnagirnd eða 

fremja barnaníð eru meiri líkur á því að þú gerir það ef þú horfir á klám. 

Það eru margir áhættuþættir sem leiða að því að misnota barn. Ef þú veist af því að 

klám geti haft þau áhrif á þig að þú getir endað á því að skaða barn, myndir þú þá byrja að 

horfa á klám? Eflaust eru margir sem myndu varast það en einhverjir myndu kannski ekki 

gera það. Alveg eins og þetta getur haft áhrif á suma en aðra ekki.  

Ef líkja má klámáhorfi við reykingar vita margir hvað reykingar eru skaðlegar en 

ákveða samt að reykja en aðrir forðast það. Það vita allir að versta afleiðing reykinga er að 

deyja fyrir aldur fram en samt eru einstaklingar sem halda því áfram en aðrir forðast það. Til 

eru einstaklingar sem reykja alla ævi en fá ekki krabbamein. Ef fólk áttar sig á þessari 

samlíkingu hvað það gæti hugsanlega verið að koma sér út í með því aðeins að byrja að horfa 

á klám og enda sem barnaníðingur gæti það sleppt því að byrja á áhorfinu. Ef þú hefur 

tilhneigingu til þess að þróa með þér barnagirnd virðast vera meiri líkur á því að þú gerir það 

ef þú notar klám. 

 Við teljum mikilvægt að umræða í samfélaginu um gerendur kynferðisofbeldis sé á 

yfirveguðum nótum án múgæsingar. Aðgengi unglinga að klámtengdu efni mun líklega ekki 

minnka á næstu árum og því er mikilvægt að upplýsa unglinga með réttum og áreiðanlegum 

upplýsingum sem byggðar eru á rannsóknum svo að þeir læri að umgangast efnið með 

gagnrýnum augum og mynda  sér sínar skoðanir á viðfangsefninu. Mikilvægt er að fagstéttir 

innan samfélagsins standi saman að því að vinna markvisst að fræðslu til unglinga til þess að 

ýta undir kynheilbrigði þeirra. Við teljum félagsráðgjafa góða í því að halda utan um slíka 

fræðslu og þeir geti bætt stöðu unglinga verulega gagnvart klámi. 

 

 

 

 

 

 

 



  

53 

Heimildaskrá 

 
Aðalnámskrá grunnskóla. (1999). Sótt 28. febrúar 2013 af 

http://www.ismennt.is/vefir/namskra/g/almennt/almennur.html. 
 
Almenn Hegningarlög nr. 19/1940. 
 
American Psychiatric Association. (2000). Diagnostic and statistical manual of mental 

disorders (4. Útg.). Washington DC: American Psychiatric Press. 
 
Anderson, C. A., Berkowitz, L., Donnerstein, E., Huesmann, L. R., Johnson, J. D., Linz, D., 

Malamuth, N. M. og Wartella, E. (2003). The influence of media violence on youth. 
Psychological science in the public interest, 4, 81-110. 

 
Andrea J. Ólafsdóttir og Hjálmar G. Sigmarsson. (2006). Þetta er útum allt! Upplifun og 

viðhorf unglinga til kláms. Reykjavík: Rannsóknarstofa í kvenna- og kynjafræðum. Sótt 
8. febrúar 2013 af http://www.mbl.is/morgunbladid/itarefni/466.pdf. 

 
Anna Kristín Newton og Þórarinn Viðar Hjaltason. (2011). Umfang kynferðisbrota gegn 

börnum. Mat á gerendum og meðferð. Í Svala Ísfeld Ólafsdóttir (ritstjóri). Hinn 
launhelgi glæpur (Bls. 529-546). Reykjavík: Háskólaútgáfan. 

 
Anna Kristín Newton, munnleg heimild (24. janúar, 2013). 
 
Ása Fanney Þorgeirsdóttir, Jóna Eggertsdóttir og Rannveig Gunnarsdóttir (e.d.). Ágrip af sögu 

stéttarfélags íslenskra félagsráðgjafa. Sótt 8. mars af 
http://www.felagsradgjof.is/images/stories/documents/agrip_af_sogu_felagsradgjfel_i
sl.pdf.  

 
Ásta Arnbjörg Pétursdóttir, Elvý Hreinsdóttir og Andrea Hjálmsdóttir. (2011). „Leið tómt á 

eftir, maður var að leita að einhverju“: Rannsókn á reynslu íslenskra unglingsstúlkna af 
því að byrja að stunda kynlíf með hliðsjón af stöðu kynjanna í samfélaginu. 
Þjóðarspegillinn, ráðstefna um rannsóknir í félagsvísindum XII, ritstjórar Ása Guðný 
Ásgeirsdóttir, Helga Björnsdóttir og Helga Ólafsdóttir. Reykjavík: Félagsvísindastofnun 
Háskóla Íslands. 

 
Ástráður. (e.d.). Um Ástráð. Sótt 4. mars 2013 af http://www.astradur.is/index.php/um-

astrae. 
 
Bale, C. (2011). Raunch or romance? Framing and interpreting the relationship between 

sexualized culture and young people’s sexual health. Sex Education,11(3), 304-313. 
 
Bandura, A., Ross, D. og Ross, S. A. (1963). Imitation of film-mediated aggressive models. 

Journal of Abnormal and Social Psychology, 66, 3-11. 
 
Barnaverndarstofa. (2006). Grunnniðurstöður rannsóknar. Kynhegðun ungs fólks á Íslandi og 

kynferðislegri misnotkun á börnum. Samstarfsverkefni Barnaverndarstofu og 



  

54 

Rannsókna & greiningar/ Háskólans í Reykjavík. Sótt 18. febrúar 2013 af 
http://www.bvs.is/files/file539.pdf. 

 
Barnasáttmáli Sameinuðu þjóðanna. (e.d.). Barnasáttmálinn. Heildar texti. Sótt 8. mars af 

http://www.barnasattmali.is/barnasattmalinn/barnasattmalinnheildartexti.html. 
 
Beckett, C. og Taylor, H. (2010). Human Growth and Development 2nd ed. London: Sage 

Publication Ltd. 
 

Berk, L.E. (2004). Development through the lifespan. (3. útgáfa). Boston: Pearson/Allyn & 
Bacon.  

 
Butchart, A., Harvey, A.P. Mian, M., og Furniss,T. (2006). Preventing child maltreatment: a 

guide to taking action and generating evidence. World Health Organization and 
International Society for Prevention of Child Abuse and Neglect, 2006. Genf. 

 
Christian L. Elledge, Timothy A. Cavell, Nick T. Ogle, Rebecca A. Newgent (2010). School-

Based Mentoring as Selective Prevention for Bullied Children: A Preliminary Test. J 
Primary Prevent 31, 171–187. 

 
Dagbjört Ásbjörnsdóttir, Guðbjörg Edda Hermannsdóttir, Sigurlaug Hauksdóttir. (2006 -a). 

Þurfa börn og unglingar að fræðast um kynlíf? Embætti landlæknis. Sótt 26. febrúar 
2013 af http://www.landlaeknir.is/heilsa-og-
lidan/kynheilbrigdi/greinar/grein/item14770/Thurfa-born-og-unglingar-ad-fraedast-
um-kynlif-. 

 
Dagbjört Ásbjörnsdóttir, Guðbjörg Edda Hermannsdóttir, Sigurlaug Hauksdóttir. (2006 -b). 

Samskipti foreldra og barna um kynlíf. Fræðslusamtök um kynlíf og barneignir. Sótt 26. 
febrúar af 
http://www.landlaeknir.is/servlet/file/store93/item11263/version24/Samskipti%20for
eldra%20og%20barna%20um%20kynlif.pdf. 

 
Dworkin, A. (2000). Against the male flood: Censorship, pornography and equality. 

D. Cornell (ristjóri). Oxford readings in feminism: Feminism and pornography. 
Oxford: Oxford University Press. 

 
Evrópuráðið (e. Council of Europe). (2007). Evrópuráðssamningur um varnir gegn 

kynferðislegri misneytingu og kynferðislegri misnotkun á börnum. (Safn 
Evrópuráðssaminga-nr. 201).  Sótt 10. febrúar 2013  af 
http://www.velferdarraduneyti.is/media/vitundarvakning/Evropuradssamningur_um_
varnir_gegn_brotum_a_bornum.pdf. 

 
Félagsráðgjafafélag Íslands. (e.d.- a). Saga félagsins. Sótt 29. febrúar af 

http://www.felagsradgjof.is/index.php?option=content&task=view&id=5&Itemid=28. 
 
Félagsráðgjafafélag Íslands. (e.d.- b).  Siðareglur íslenskra félagsráðgjafa. Sótt 29. febrúar af 

http://www.felagsradgjof.is/index.php?option=content&task=view&id=8&Itemid=31. 

http://www.landlaeknir.is/heilsa-og-lidan/kynheilbrigdi/greinar/grein/item14770/Thurfa-born-og-unglingar-ad-fraedast-um-kynlif-
http://www.landlaeknir.is/heilsa-og-lidan/kynheilbrigdi/greinar/grein/item14770/Thurfa-born-og-unglingar-ad-fraedast-um-kynlif-
http://www.landlaeknir.is/heilsa-og-lidan/kynheilbrigdi/greinar/grein/item14770/Thurfa-born-og-unglingar-ad-fraedast-um-kynlif-
http://www.landlaeknir.is/servlet/file/store93/item11263/version24/Samskipti%20foreldra%20og%20barna%20um%20kynlif.pdf
http://www.landlaeknir.is/servlet/file/store93/item11263/version24/Samskipti%20foreldra%20og%20barna%20um%20kynlif.pdf
http://www.felagsradgjof.is/index.php?option=content&task=view&id=8&Itemid=31


  

55 

 
Félagsráðgjafafélag Íslands. (e.d.-c). Barnavernd. Sótt 27. febrúar af 

http://www.felagsradgjof.is/index.php?option=content&task=view&id=60&Itemid=64. 
 
Félagsráðgjafafélag Íslands. (e.d.- d). Fræðslu- og skólasvið: Starfslýsing félagsráðgjafa í 

skólum. Sótt 26. febrúar af 
http://www.felagsradgjof.is/index.php?option=content&task=view&id=20&Itemid=43. 

 
Félagsráðgjafafélag Íslands. (e.d.- e). Lög FFS. Sótt 28. febrúar af 

http://www.felagsradgjof.is/index.php?option=content&task=view&id=99&Itemid=10
3. 

 
Finkelhor, D. og Araji, S. (1986). Explanations of Pedophilia: A Four Factor Model. Journal of 

sex research, 22, 145-161. 
 
Flood, M. (2007). Exposure to pornography among youth in Australia. Journal of 

Sociology, 43(1), 45-60. 
 
Gail Dines. (munnleg heimild, 16. október 2012) tekið af 

http://www.innanrikisraduneyti.is/utgefid-efni/upptokur/nr/28290. 
 
Gail Dines. (2010). Pornland: How porn has hijacked our sexuality. Boston: Beacon.  
 

Germain, B. C. og Hartmann, A. (1980). People and ideas in the history of social work 
  practice. Social casework: The Journal of Contemporary Social Work, 323-324. 

 
Gilbert J. Botvin, Steven P. Schinke, Jennifer A. Epstein, and Tracy Diaz. (1994). Effectiveness 

of Culturally Focused and Generic. Skills Training Approaches to Alcohol and Drug 
Abuse. Prevention Among Minority Youths. Psychology of Addictive Behaviors, 8(2), 
116-127. 

 
Gísli H. Guðjónsson og Jón F. Sigurðsson. (2000). Differences and similarities between violent 

offenders and sex offenders. Child abuse & neglect  24(3), 363-372. 
 
Guðbjörg Edda Hermannsdóttir og Svava Stefánsdóttir. (2006). Félagsráðgjöf á kvennasviði. Í 

Sigrún Júlíusdóttir og Halldór Sig. Guðmundsson (ritstjóri), Heilbrigði og Heildarsýn: 
Félagsráðgjöf í heilbrigðisþjónustu bls. 208-209. Reykjavík, Háskólaútgáfan og 
Rannsóknarsetur í barna-og fjölskylduvernd. 

 
Guðbjörg Hildur Kolbeins. (2007). Pornography and sex among adolescents in 

Iceland. Unge, køn og pornografi i Norden: Kvantiative studier. Kaupmannahöfn: 
Norræna ráðherranefndin. 

 
Guðrún Helga Sederholm. (1999). Ráðgjöf í skólum. Handbók í félagsráðgjöf og námsráðgjöf. 

Reykjavík: Háskólaútgáfan. 
 
Guðrún Jónsdóttir. (2012). Um nauðganir, afleiðingar, málsmeðferð, Stígamót. Reykjavík: 

Stígamót. 

http://www.felagsradgjof.is/index.php?option=content&task=view&id=60&Itemid=64
http://www.felagsradgjof.is/index.php?option=content&task=view&id=20&Itemid=43
http://www.felagsradgjof.is/index.php?option=content&task=view&id=99&Itemid=103
http://www.felagsradgjof.is/index.php?option=content&task=view&id=99&Itemid=103
http://www.innanrikisraduneyti.is/utgefid-efni/upptokur/nr/28290


  

56 

 
Harvard Medical School. (2004). Pedophilia. Harvard Mental Health Letter, 20(7), 4-8. 
 
Harvard Medical School. (2010). Pessimism about pedophilia. Harvard Mental Health Letter, 

27(1), 1-3. 
 
Healy, L. M. (2008). Exploring the history of social work as a human rights profession. 

 International Social Work, 51, 735-749. 
 
Helgi Gunnlaugsson. (2011). Afstaða Íslendinga til kynferðisbrota: Óttinn við hættulega og 

ókunnuga gerendur. Í Svala Ísfeld Ólafsdóttir (ritstjóri). Hinn launhelgi glæpur (Bls.491-
505). Reykjavík: Háskólaútgáfan. 

 
Hrefna Ólafsdóttir. (2011). „Börn þvinguð til kynlífs“. Rannsókn á kynferðislegri misnotkun á 

börnum.Í Svala Ísfeld Ólafsdóttir (ritstjóri). Hinn launhelgi glæpur (Bls.453-470). 
Reykjavík: Háskólaútgáfan. 

 
Innanríkisráðuneytið. (2012). Opnar vonandi á gagnlega umræðu um klám og klámvæðingu 

á Íslandi. Sótt 3. febrúar 2013 af http://www.innanrikisraduneyti.is/frettir/nr/28269. 
 
Jennifer A. Epstein, Gilbert J. Botvin and Margaret Doyle. (2009). Gender-Specific. Effects of 

Social Influences and Competence on Lifetime Poly-Drug Use Among Inner-City 
Adolescents. Journal of Child & Adolescent Substance Abuse, 18, 243–256. 

 
Millward, J. (2013). Deep Inside: A Study of 10,000 Porn Stars and their Careers. Sótt 29. 

febrúar af http://jonmillward.com/blog/studies/deep-inside-a-study-of-10000-porn-
stars/. 

 
Landlæknisembættið. (e.d.). Samskipti foreldra og barna um kynlíf. Sótt 20. febrúar 2013 af 

http://www.barn.is/barn/upload/files/baeklingar_fra_ymsum/foreldrabaeklingur_um_
kynlif.pdf. 

 
Laws, D.R., og Marshall W.L. (2003). A brief history of behavioral and cognitive behavioral 

approaches to sexual offenders: Part 1. Early development. Sexual Hanson, R.K., og 
Thornton, D. (2000). Improving risk assessments for sex offenders: A comparison of 
three actuarial scales. Law and Human behaviour, 24, 119-136. 

 
Lovísa Arnardóttir. (2011). Staða barna á Íslandi í dag. Sótt 9. febrúar 2013 af: 

http://unicef.is/files/file/UNICEF_skyrsla_um_stodu_barna_2011.pdf. 
 

Lundbland, K. S. (1995). Jane Addams and social reform: A role model for the 1990s. Social 
Work, 40(5), 661-669. 

 
Lög um heilbrigðisþjónustu nr. 97/1990. 
 
Lög um ráðgjöf og fræðslu varðandi kynlíf, barneignir, fóstureyðingar og ófrjósemisaðgerðir 

nr. 25/1975.  

http://www.innanrikisraduneyti.is/frettir/nr/28269
http://unicef.is/files/file/UNICEF_skyrsla_um_stodu_barna_2011.pdf


  

57 

 
Malamuth, N. M. og Wartella, E. (2003). The influence of media violence on youth. 

Psychological science in the public interest, 4, 81-110. 
 
Marshall, W.L., og Barbaree, H. E. (1990). An intergrated theory of sexual offending. Í W. L. 

Marshall, D. R. Laws og H.E. Barbaree (Ritstjóri). Handbook of Sexual Assault; Issues, 
theories and Treatment of the Offender. New York: Plenum. 257-275.  

 
McMahon, P. M. (2000). The Public Health Approach to the Prevention of Sexual Violence. 

Sexual Abuse: A Journal of Research and Treatment, 12, 27-36. 
 
Mennta- og menningarmálaráðuneytið, Innanríkisráðuneytið og Velferðarráðuneytið. (2012). 

Fáðu já! Stuttmynd um mörkin milli ofbeldis og kynlífs. Leiðarvísir. Sótt 5. mars af 
http://vu2030.jean.1984.is/wp-content/uploads/2013/01/h%C3%A9r.pdf. 

 
Mörður Árnason. (2002). Íslensk Orðabók, þriðja útgáfa, aukin og endurbætt. M-Ö. 

Reykjavík: Edda. 
 
Ólafur Örn Bragason. (2011). Sálfræðilegt mat og meðferð ungra gerenda kynferðisbrota. Í 

Svala Ísfeld Ólafsdóttir (ritstjóri). Hinn launhelgi glæpur (Bls. 529-546). Reykjavík: 
Háskólaútgáfan. 

 
Ólöf Ásta Farestveit og Þorbjörg Sveinsdóttir. (2006). Verndum Þau. Hvernig bregðast á við 

grun um vanrækslu eða ofbeldi gegn börnum og unglingum. Reykjavík: Mál og 
menning. 

 
Umboðsmaður barna (e.d.). Samningur Sameinuðu þjóðanna um réttindi barnsins. Sótt 3. 

febrúar 2013 af 
http://www.barn.is/adalsida/barnasattmalinn/barnasattmalinn_i_heild/. 

 
Papadopoulos, L. (2010). Sexualisation of Young People. Review. Sótt 1. mars 2013 af 

http://webarchive.nationalarchives.gov.uk/+/http:/www.homeoffice.gov.uk/documen
ts/Sexualisation-of-young-people2835.pdf?view=Binary. 

 
Petrína Ásgeirsdóttir og Margrét Júlía Rafnsdóttir. (2011). „Það er eins og þeir séu í 

herberginu og hvetji til ofbeldisins gegn mér“: Netið og vernd barna gegn 
kynferðisofbeldi. Í Svala Ísfeld Ólafsdóttir (ritstjóri). Hinn launhelgi glæpur (Bls.453-
470). Reykjavík: Háskólaútgáfan. 

 
Reykjavíkurborg (2008). Forvarnir. Sótt 4. mars 2013 af 

http://www.reykjavik.is/desktopdefault.aspx/tabid-3247/5243_read-12376/. 
 
Rosenthal, D., Feldman, S. og Edwards, D. (1998). Mum's the word: mothers' perspectives on 

communication about sexuality with adolescents. Journal of Adolescence, 21 (6), 727-
743. 

 

http://vu2030.jean.1984.is/wp-content/uploads/2013/01/h%C3%A9r.pdf
http://www.barn.is/adalsida/barnasattmalinn/barnasattmalinn_i_heild/


  

58 

Russell, D. E. H. & Trocki, K. (1993). Evidence of harm. D. E. H. Russell (Ritstjóri). Making 
violence sexy: Feminist views on pornography. New York: Teachers' College. 

 
Russell, D. H. (2000). Pornography and rape: A causal model. D. Cornell (Ritstjóri). 

Oxford readings in feminism: Feminism and pornography. Oxford: Oxford University 
Press. 

 
Samfok. (2013). Tölum saman. Fræðsla fyrir unglinga og foreldra. Sótt 5. mars 2013 

af http://samfok.is/2013/01/21/tolum-saman-fraedsla-fyrir-unglinga-og-foreldra/. 
 
Senn, C. Y. (1993). The research on women and pornography: The many faces of harm. Diana 

E. H. Russell (ritstjóri). Making violence sexy: Feminist views on 
pornography. New York: Teachers' College Press. 

 
Seto, M. C. (1999). Paedophiles and Sexual Offences Against Children. Archives of Sexual 

Behavior, 28, 276. 
 
Sigurlaug Hauksdóttir (2006). Forvarnarstarf um kynheilbrigði: Unglingamóttaka og 

félagsráðgjöf. Í Sigrún Júlíusdóttir og Halldór Sig. Guðmundsson (ritstjóri), Heilbrigði og 
Heildarsýn: Félagsráðgjöf í heilbrigðisþjónustu bls. 94-109. Reykjavík, Háskólaútgáfan 
og Rannsóknarsetur í barna-og fjölskylduvernd.   

 
Svala Ísfeld Ólafsdóttir. (2011). Formáli Ritstjóra. Í Svala Ísfeld Ólafsdóttir (ritstjóri). Hinn 

launhelgi glæpur (Bls.19-20). Reykjavík: Háskólaútgáfan. 
 
Sveindís Anna Jóhannsdóttir. (2006). Uppeldi sem virkar. Færni til framtíðar. Í Sigrún 

Júlíusdóttir og Halldór Sig. Guðmundsson (ritstjóri), Heilbrigði og Heildarsýn: 
Félagsráðgjöf í heilbrigðisþjónustu bls. 322. Reykjavík, Háskólaútgáfan og 
Rannsóknarsetur í barna-og fjölskylduvernd. 

 
The Nordic Youth Research. (2010). A comparative research among 16 to 19 year old 

students in The Aland Islands, Denmark, The Faroe Islands, Finland, Greenland, Iceland, 
Norway and Sweden. Sótt 8. febrúar 2013 af 
http://www.menntamalaraduneyti.is/nyrit/nr/5734. 

 
Thomas Johansson og Nils Hammarén. (2007). Hegemonic Masculinity and Pornography: 

Young people‘s attitute toward and relations to pornography. The Journal of Men‘s 
Studies, 15(1), 57-70. 

 
Velferðarráðuneytið. (e.d. -a). Leiðarljós um forvarnir: Verkefnisstjórn vitundarvakningar um 

kynferðislegt ofbeldi gagnvart börnum. Sérverkefni. Sótt 24. febrúar 2013 af 
http://www.velferdarraduneyti.is/vitundarvakning/leidarljos/. 

 
Velferðarráðuneytið. (e.d. -b). Geðskýrsla. 53 Kafli. Sótt 23. mars 2013 af 

http://www.velferdarraduneyti.is/media/Gedskyrsla/53kafli.pdf.   
 

http://samfok.is/2013/01/21/tolum-saman-fraedsla-fyrir-unglinga-og-foreldra/
http://www.menntamalaraduneyti.is/nyrit/nr/5734
http://www.velferdarraduneyti.is/vitundarvakning/leidarljos/
http://www.velferdarraduneyti.is/vitundarvakning/leidarljos/
http://www.velferdarraduneyti.is/media/Gedskyrsla/53kafli.pdf


  

59 

Walker, J.L. (2001). A qualitative study of parents‘ experiences of providing sex education for 
their children: The implications for health education. Health Education Journal, 60(2), 
132-146. 

 
Ward, T., og Beech, A. (2006). An intergrated theory of sexual offending. Aggression and 

violent behavior 11 (1), 44-63. 
 
World Health Organization. (e.d.). Sexual Health. Sótt 28. febrúar 2013 af 

http://www.who.int/topics/sexual_health/en/. 
 
World Health Organization. (2010). Defining Sexual Health. Sótt þann 5. febrúar 2013 af 

http://www.who.int/reproductivehealth/topics/sexual_health/sh_definitions/en/inde
x.html. 

 
World Health Organization. (2006). Defining sexual health. Report of a technical consultation 

on sexual health 28–31 January 2002, Geneva. Sótt þann 7. febrúar 2013 af 
http://www.who.int/reproductivehealth/publications/sexual_health/defining_sh/en/i
ndex.html. 

 
Þingskjal 417. (2011-2012). Tillaga til þingsályktunar: Um fullgildingu Evrópuráðssamnings 

um vernd barna gegn kynferðislegri misneytingu og kynferðislegri misnotkun. 
Alþingistíðindi A-deild, Sótt 26. febúrar af 
http://www.althingi.is/altext/140/s/0417.html. 

 
 
 

 

http://www.who.int/topics/sexual_health/en/
http://www.who.int/topics/sexual_health/en/
http://www.althingi.is/altext/140/s/0417.html
http://www.althingi.is/altext/140/s/0417.html

